
Pes 2

Andrew Molen i raitim

NAMBA bilong ol man-
meri long komon rol long
vot i planti tumas na sam-
pela nem em ol giaman nem
tasol.

Long dispela as llektorel
Komisin (PNGEC) nau i sta-
tim wok bilong stretim ol nem
long komon rol.

"Ol nem long komon rol i go
planti tumas na sampela i no
tru.

"Mipela i nogat rait long lo
long rausim nem bilong ol
man i stap long rol olsem na
mipela i laik mekim nupela
gen na stretim gut," llektorel
Komisina Andrew Trawen i
tok long gavman tok bek so
long NBC long Mande dispela
wik.

Wok long Hailans i pinis na
komisin i lukluk long go long
narapela 4-pela rijen bilong
kantri.

"Wok bilong stretim nem
bilong ol manmeri insait long
komon rol em i wanpela
bikpela wok olsem na mipela
i laik kisim nem bilong olgeta
lain husat i nap long vot bai
nogat hevi kamap long taim
bilong ileksen. .

"Mipela i makim Hailans
long mekim dispela wok pas
long ol narapela bilong
wanem ol provins bilong em i

gat moa populesen o man-
meri long ol narapela na tu
em i ples we planti hevi na
trabel i save kamap long taim
bilong ileksen," Mista Trawen
i tok.

Em i tok tu olsem planti ol
ples i stap longwe antap long
ol maunten na bik bus olsem
na ol i wok long hap pas bai
ol i noken i gat hevi bihain,
long nogut taim i sot long ol.

"Mipela i stat namel long
las yia na pinis long
Septemba na Oktoba," Mista
Trawen i tok.

Dispela yia stat long mun
Mas bai ol i go long ol Niugini
Ailan, Sauten na Momase
rijen na pinis long mun Jun.

Mista Trawen i tok stat long
tete (Fonde, 16, Februari) bai
olgeta nem ol i kisim long
Hailans bai go insait long
llektorel Menesmen Sistem
(EMS) bilong ol long kompyu-
ta.

"Mipela i pinisim wok sam-

pela wik i go pinis long stre-
tim EMS we mipela i bin
yusim nambawan taim long
2001 long redi long 2002 ilek-
sen, na nau redi long putim ol
nupela nem i go insait,” Mista
Trawen i tok.

Ol wok long kamapim
aweanes long nupela sistem
bilong vot, LPV na awenes na
rol rejistresen em Mista
Trawen i tok i kamap orait na
ol i no aburusim taim.

"Nau mipela i redi long go
long ol narapela provins, stat
long pinis bilong dispela mun
(Februari).

Em i tok em i amamas long
wok i kamap long Hailans
maski i gat sampela toktok
olsem sampela manmeri no
putim nem bilong ol.

Joe Hilarai, Dairekta bilong

llektorol Etministresen na
Margaret Vagi, Dairekta
bilong Infomesen na

Komyuniti Awenes husat ol i
go pas long wok antap long

Ol ples liektorel Komisin bal go rauhlmﬁ]ong,jq;s;ﬁéjié yla

Provins

Nesenel Kapitel sttnk (I ron nau)
Manus, Noten, Westen na Sandaun =
Nu Ailan, Milen Be, Galp na ls“%fpik
Is Nu Briten, Sentrel na Madang

Wes Nu Briten na Morobe

"Epram
Me 8 - Jun2”
Jun5-30

Hailans na ol bai raun tu long
ol narapela provins i tok ol
samting i go gut tasol na i
nogat wanpela bikpela hevi
kamap taim ol i wok.

"Mipela save olsem mipela
i mas stretim komon rol
bilong wanem ol bipo nem i
pulap nating long buk na
sampela lain i dai pinis o i
nogat kain man o meri stap
moa.

"Dispela as mipela i strong
long mekim dispela wok,"
Mista Hilarai i tok.

Em i tok ol i skelim ol nem
long bipo komon rol na kanim
wantaim namba bilong ol
pipel long sensas na i painim
olsem i gat bikpela asua i
stap long namba bilong ol

. pipel long komon rol.

Tasol em i tok bekim bilong
ol pipel i gutpela tru na planti
i amamas long awenes bilong
LPV.

Mis Vagi i tok i nogat paul
samting i kamap bilong
wanem ol fom ol i givim long
wan wan provins i gat mak
long en na dispela i mekim isi
long ol i luksave long wanem
fom o pepa em bilong wanem
provins.

Bihain long ol i stretim ol
nem ol i kisim bai ol i salim i
go bek long ol provins ya na
husat ol i no bin i stap bai ken
givim nem bilong ol.

| Ol Is Awin refuji laikim

ol divelopmen progrem

Ve:onica Hatutasi i raitim

OL REFUJI ¢ pipel i lusim ples bilong ol long Wes
Papua bikos long hevi na i stap nau long is Awin
kem, i laikim ol divelopmen progrem long helpim
bildim gutpela bihain taim long ol yet na ol pikinini

bilong ol.

Is Awin kem i stap long boda eria long Westen
provins na em i gat samting olsem 2,500 Wes
Papua pipel i stap insait long em. Na Yunaitet
Nesens Hai Komisin bilong Refujis (UNHCR) na
Katolik Daiosis bilong Daru-Kiunga na Dipatmen
bilong Boda Afeas na Spesel projeks i save lukau-

tim ol dispela refuji pipel.

Long dispela wik, ol komyuniti lida long Is Awin
kem i bin bung wantaim bikman bilong UNHCR i
makim Australia, Nu Silan, PNG na Saut Pasifik em
Neil Wright na Wallaya Pura i makim UNHCR PNG
opis na Proteksen opisa Fadeal Novak na ol ara-
pela bikman moa long provins.

Ms Pura i tok ol komyuniti lida i bin givim ol wan-
pela petisen we ol i askim long ol humen divelop-
men progrem long helpim ol i lusim pasin bijlong
wetim helpim oltaim na ol i ken bildim stroiigpela na
gutpela bihain taim long ol yet na ol pikinini bilong ol.

Ms Pura i tok taim grup i kam bek long Mosbi, ol
bin bung wantaim sampela bikman long gavman na
ol Diplometik Kops wantaim tu ol lain i makim ol inte-

nesenel ogenaisesen.

Mista Wright i bin tok tenkyu long gavman bilong
PNG long gutpela wok kamap stat yet long taim ol
bin opim gem opis bilong UNHCR long yia 2003.

Em i tok long tripela yia ya, gavman bilong PNG i
givim tok orait long olgeta refuji long Is Awin long
stap long PNG, givim ol bet setifiket long ol refuiji
pikinini we mama i karim ol long PNG. Wankain tu ol
i mekim long ol lain i stap long 17-pela setelmen
long ol boda eria bilong PNG na Indonesia. Na olge-
ta refuji husat i kamap long kantri long Disemba
2000 em ol i putim ol i go long Is Awin kem.

RABAUL OFFICE

Personnel Manager

Junior Legal Officer

RABAUL SHIPPING LIMITED HAS THE

At least five (5) years experience in a comparable position organizing overseas and
Papua New Guinea employees.
. A good knowledge of Labour and Immigration Iaws and procedures is essential.

. Knowledge of sea going staff will be of assistance.

Preference will be given to Rabaul based applicants, but accommodation will be
provided for an exceptional ¢andidate from outside of Rabaul.
Please send no more than a 2 page letter including reference details.

We are looking for a recently graduated lawyer to be based in Rabaul. For further
details, please write to Mrs. L. Sharp, PO Box 276, Rabaul, East New Britain Province
including details of degrees.

Sea Staff

For our expanding fleet of passenger ships, we have the following

vacancies:
Master 4 2 Positions
Master 5 4 Positions
Engineer 1 2 Positions
Engineer 2 3 Positions
Engineer 3 3 Positions
Engineer 4 5 Positions
Engineer 5 5 Positions

All positions are open to both genders. Reply to PO Box 276, Rabaul, East New Britain
Province, Attention: Managing Director

Goroka taun.

James Kila i raitim

ATING planti manmeri
long Goroka taun long
Isten Hailans provins i
mas lukim pinis dispela
mauspas man husat i
save karim buk Baibel
na go het yet long traim
autim tok bilong God.
Planti manmeri long
Goroka i bin guria tru
long lukim dispela man
husat maus bilong em i
pas tasol em i save
karim wanpela megafon
o spika we ol i save
yusim long toktok na em
i save givim toktok
namel long Goroka taun
stret.

Wantok Niuspepa i bin
bungim dispela man i
givim toktok long Lopi
Strit long Goroka na i
kisim poto bilong em.
Tru tumas, taim em i laik

| AUTIM TOK: Maskl maus bllong em i pas, em i no
stopim dispela man long autim tok bilong bikman long

statim toktok ol manmeri
i save go pulap tru na
lukim wanem kain ol
eksen em i save mekim.
Sampela lain i tok olsem
dispela man em bilong
Mendi o lalibu long
Sauten Hailans provins
na dispela yia tasol em i
muv i kam long autim tok
bilong em long Goroka
taun.

Sore tru, sapos yu
nupela man o meri i
lukim em bai yu bai guria
tru bikos em i no save
toktok. Em i save
kamapim ol pairap long
rmaus olsem “tetete,
dadadada,
mememememe" na dis-
pela i save mekim planti
ol lain i save go bung na
lukim em. Planti taim em
i save mekim kain kain
stail olsem tromoi lek i
go kam olsem em i laik

| Mauspas i autim tok

kung-fu o samting. Em i
save wokabaut i go kam -
klostu klostu na mekim
ol kain kain toktok bilong
em. Planti taim ol man-
meri i no save long
wanem mining bilong ol
toktok em i givim bikos
dispela ol toktok em
'‘dadadada, mememe,
tetetetetete...'  tasol.
Wantok i traim long kisim
nem ‘bilong em, tasol
sore tru. Olsem wanem
bai yu kisim nem bilong
em. Sampela lain i tok
olsem dispela stritman
bilong autim tok i save
long rit na rait tasol dis-
pela ol toktok i tru o
nogat, em yumi no save
nau.

Tasol bikpela samting
em bagaros ya i save
karim buk Baibel na
sanap holim laut spika
na givim toktok bilong
em namel long Goroka
taun na pulim planti
manmeri.

Planti taim dispela
mauspas strit-pritsa i
save sanapim ol lip diwai
na ston na traim long
kamapim sampela kain
piksa we ol lain husat i
sanap bung bai i ken
kisim mining bilong em.
Sampela taim em bai
kisim K2 bilong ol man
na soim sampela piksa
gen na bihain tromoi K2
ya i go daun long graun
na wantu tru em bai muv
i go na holim baibel
bilong em na mekim tok-
tok ya ‘tetetetetete,
mamamamamama' na
surukim yet tokples
bilong em yet i go.

K4 milien i lus nating

Andrew Molen
i raitim

POLIS bai sekim K4
milien we i lus long
dipatmen bilong
fainens na tresari we ol
i bilip olsem sampela ol
bikman long gavman i
bin traim paulim.

Tasol wok long paini-
maut long dispela i bin
kirap wantaim memba
bilong Anglimp

Saut/Waghi na siaman
bllong palamen komiti

bilong foren 3feas,
Jamie Maxtone-
Graham.

Las wik long

Palamen haus, Mista
Maxtone-Graham i
givim olgeta pepa
bilong wok painimaut
bilong em, we i gat ol
giaman sek, kot pepa,
giaman tok orait na ol

narapela, i go long
deputi komisina bilong
operesen, Gari Baki

husat i tok polis bai
kisim dispela olsem
wanpela komplen na i
lukluk long en.

Mista Maxtone-
Graham i mekim wok
painimaut bilong em
yet stat long mun

..i gat bilip olsem ol man i paulim

Februari las yia (2005)
bihain long em i go
long benk long kisim
mani long wanpela sek

tasol ol lain long
fainens i stopim dispela
sek na em i no kisim
mani.

"Dispela i bin mekim
mi  belhat Dbilong
wanem mi no inap
kisim mani na helpim ol
pipel bilong mi.

"Long hap nau mi yet
olsem wanpela lida i
kamapim wok paini-
maut long save wanem
as iru na ol i stopim sek
bilong risi bai mi no inap
long kisim mani long
en," Mista Maxtonc-
Graham i tok.

Em i tok em i painim
olsem planti mani i wok
long go aut nating nat-
ing long dipatmen
bilong kain kain wok na
i go long kain kain man.

Mista Maxtone-
Graham i tok em i luk-
save long nem bilong
6-pela man husat em ol
bikman na em i tok
sampela moa wok bai
ken painim ol narapela

husat nau yet nem
bilong ol i no klia
tumas.

"Ol haus sik i sot long
marasin, rot i bagarap
na ol papamama i
painim hat long skul
long dispela taim na i
gat sampela lain i hait
na stilim mani bilong ol
pipel i stap na dispela i
no gutpela,” Mista
Maxtone-Graham i tok.

Mista Maxtone-
Graham i tok dispela ol
traipela mani i save go
aut isi tru wantaim tok
orait bilong ol lain long
dipatmen bilong Atoni
Jenerel na jastis na

nogat man i save
asxim wanpela samt-
ing.

Em i gat bilip fu
olsem ol lain i stap
insait long dispela
pasin i save wokbung
wantaim, we sampela
bilong ol i stap long
dipatmen , bilong
fainens, dipatmen
bilong Atoni -Jenerel,
sampela long nesenel
kot sistem na sampela

Mista Maxtone-
Graham i tok em i ama-
mas long Praim Minista
Sir Michael Somare na
gavman bilong em long
wok bilong ol long
strongim bek ekonomi
bilong kantri tasol em i
tok i gat planti man i
stap husat i save hait
na paulim mani bilong
ol pipel.

Deputi Polis
Komisina, Baki i kisim
ol pepa long Mista

Maxtone-Graham na i
tok polis bai no inap go
het na holim ol man
nating tasol sampela
moa gutpela na bikpela
wok painimaut bai
kamap wantaim halivim
bilong Mista Maxtone-
Graham bipo long ol i
ken holim ol man na
sasim oi.

"Dispela em i hevi
bilong Frod (pasin
bilong pauiii? mani) na
em bai go stret icna
Frod Skwat long lukluk
long en,” Deputi
Komisina Baki i tok.

Em i tok amamas tu

Maxtone-Graham i
mekim we i helpim
polis na kantri tu long
pait agensim pasin
korapsen.

"Polis i laikim kain
sapot olsem bilong ol
lida long helpim long
holim ol lain i save

paulim mani bilong
kantri.
"Polis i laikim tu

sapot bilong ol pipel
long mekim wok bilong
ol," Deputi Komisina
Baki i tok.

Long wankain taim

Mista Maxtone-
Graham i tok tu olsem
em i amamas long

tokaut long polis na lo
long kain ol paul pasin i
kamap na em i singaut
long husat manmeri no
laik tokaut ples klia
long i kam toktok long
em bai em i kisim i go
long polis.

"Em wan wan lain
tasol i save kamapim
dispela kain bikhet
pasin, olgeta narapela
PNG manmeri em ol
guipela lain tasol ol i
pret long & ockaut nogut
bai ol i kisim hevi"
Mista Maxtone Graham

POLITIKS i wok long strong bek gen nau tleksen
i wok long kam klostu. Ol bikman we ol i haitim pes
bipo, nau i wok long kamap ples klia.  *

Planti tok win i bin raun olsem bai gat sampela
senis i kamap insait long gavman na ol ministri
bipo long ileksen. Sapos yu laik ritim ol stori bak-
sait long ol dispela tokwin, ritim WANTOK SISTEM
we i save kamap olgeta wik insait long niuspepa
bilong yumi ol grasruts ya.

TRU TUMAS, sampela pati i wok long bungim
ol memba bilong em na ol i wok long raun i go
long ol bikpela wok na bihainim praim minista
raun. Ating ol tok win i bin raun bipo klostu bai
ol i karim kaikai nau. Mipela i lukluk i stap.

GUTPELA tok lukaut i kam long wanpela as ples
man i stap long sait bilong ol bikpela haiwe insait
long sentrel provins. Em yet i sindaun na lukim
hevi i kamap long ol pipel bilong em na i nogat
wanpela halivim i kam long ol bikman memba
bilong ol. Olsem na tok lukaut i go pas pinis -
‘Noken kam painim vot long Haiwe'. Ating yumi
olgeta i mas mekim olsem ah?

SAMPELA memba insait long Mosbi siti yet i
wok long sindaun nating na haitim pes bilong
ol inap tripela yia na ol rot insait long ilektoret
bilong ol em maus bilong ol hul long rot i
klostu groim tit bilong katim ol wil bilong kar
nau. | mobeta olsem mipela i noken votim bek
ol dispela giaman man husat i no save lukluk
long ol pipel bilong ol i votim ol. Nogat. Bai ol i
tromoi ol giaman tok promis nabaut long winim
vot bilong ol manmeri, na bihain bai ol i lus
tingting long ol na lukluk moa long strongim ol

ol autsait man tu.

long

wok Mista i tok.

liklik bisnis bilong ol yet.

Pablik mas kotim ol hos res masin

PIPIA SAMTING: Ol wokman biIong Nesenel Geming Bot
wantaim IRC na Goroka polis i brukim 9-pela hos res
masin na redi long kapsaitim kerosin long kukim ol long

Kafana pipia ples.

_foto: James‘,»:,K(

James Kila i raitim

OL MANMERI long pablik
insait long kantri i mas
tokaut sapos ol i lukim ol
lain stua bilong ol Esia man
o bisnisman i hait na kisim
mani long ol hos resis
masin.

Hos res masin i wok i stap
insait long PNG i brukim lo
bilong kantri.

Rejistra bilong Nesenel
Geming Bot, Joe Krammer i
tokaut long dispela las wik
long Goroka taim em wan-
taim ol opisa bilong em i bin
go long Isten Hailans na
brukim na kukim 9-pela hos
res masin.

Dispela ol masin em gav-
man i tambu long en pinis
insait long PNG bikos em i no
bihainim lo bilong Geming Ekt
bilong kantri.

Mista Krammer wantaim ol

opisa bilong em i bin go long
Isten Hailans na wantaim
halivim bilong ol opis bilong
Intenel Reveniu, Kastoms na
polis ol i karim ol dispela 9-
pela hos res masin i go daun
long Kafana rabis ples na
kukim ol dispela masin. Ol
dispela masin ya em polis
long lIsten Hailans i bin
painim long ol stua bilong
sampela lain Esia long
Kainantu na Goroka.

"Sapos yu husat man i
lukim wanem stua i hait na
operetim hos res masin,
wantu tru yupela mas go na
ripot long ol polis,” Mista
Krammer i bin tok.

Em i tokaut tu olsem nau
yet opis bilong em i wok long
kisim sampela ripot olsem
sampela ol lain bisnis lain
bilong Esia husat i stap long
kantri i wok long hait tasol na
pilai dispela hos res masin.

Dispela hos res masin i bin

kamap wanpela bikpela hevi
tru namel long ol liklik pikinini
na sumatin we i lukim ol i no
skul gut bikos ol i save go
pilai dispela hos res masin
olgeta taim. Planti taim ol i
save tromoi nating mani we ol
papamama i givim ol long
baim kaikai i go long ol dis-
pela hos res masin.

Las yia, Nesenel Geming
Bot wantaim halivim bilong
polis, kastoms na tu ol IRC i
bin mekim wanpela bikpela
operesen long kantri long
holim pas dispela ol lain
husat i operetim dispela ol
hos res masin.

Mista Krammer i tok long
Goroka olsem em i tenkyu tru
long ol dispela lain olsem ol
polis, IRC na ol narapela
wokman husat i helpim ol
long rausim ol hos res masin
las yia insait long dispela
bikpela operesen ol i bin
kamapim.

ISNIS
Narapeia bikpela stori em
Wantok i bin Kkisim long
Rejista  bilong  Nesenel
Geming Bot, Mista Krammer
em olsem opis bilong em i
wok long wetim yet wanpela
tok orait o toksave i kam long
gavman na ol lain long ovasis
husat i papa bilong sampela
ol prodak we sampela lain i
wok long salim insait long
PNG.

Dispela ol prodak em planti
bilong ol em ol i wokim long
Saina na i no trupela prodak.
Ol i giaman samting ‘tasol.
Taim wanpela manmeri i baim
ol dispela samting bai yu
painimaut olsem em bai i no
inap stap longpela taim na
em bai bagarap. Narapela
samting tu em bai yu lukim
olsem prais bilong ol dispela
samting i no antap tumas,
tasol wankain bren o samting
olsem long ovasis em prais
bllong em bai antap tru.

ANTOK

Hey Wantok do you want to reach the enormous Pidgin market in PNG?

Than you need to talk to us now!!

We can help you with all your advertising requirements...printing and design, translation and of course insert quotations.

Call your WANTOK advertising team now for an obligation free quotation.
PH: 325 2500, FAX: 325 2579
Email: word@wantok.com.pg
advertising @wantok.com.pg

OL RIPOT LONG NAITKLAB NA PATI PLES WOK PAINIMAUT WANTAIM VERONICA HATUTASI

Naitklab strongim
pasin nogut

i
| gat bikpela sapot long kamapim long bilong |

kontrolim ol samting naitklab bikos planti yangpela
pipet na ol famili i wok long bagarap. Na sik AIDS
i wok long go bikpela bikos long ol samting i save
kamap long ol naitklab i save pulim tingting nogut
long pipel.

Kodineta bilong HIV/AIDS Ministri wantaim Pot
Mosbi Katolik Asdaiosis, Pater Jude Ronayne-
Forde OFM i tok bihainim planti bikpela toktok i
kamap long ol nait klab, ol pikinini manmeri we
krismas bilong ol ino inap long go insait long ol
naitklab na wokim pasin nogut, pasin bilong ol
manmeri i slip wantaim (sex) na Entatenmen bis-
nis, ol naitklab em ol ples nogut long bagarapim
PNG long HIV/AIDS.

"Ol nait klab em ples bilong ol manmeri i bung
wantaim long "entertainment” - long bung wantaim
singsing na danis, dring bia na spak na tu long
lukim ol samting olsem ol seks-pilai na long mekim
pasin pamuk.

| gat ripot i bin kamaut bipo i bin tok olsem,
bikpela hap bilong ol lain i save raun long nait klab,
ol i save mekim pasin pamuk.

"Ating yumi mas klia long dispela samting. Nait
Klab i save sapotim HIV i kamap bikpela insait long
PNG. | gat saplai long ol seks-woka (ol pamuk
meri) long planti nait nlab. Planti yangpela meri na
ol boi tu - ol "underage" i save kamap seks-woka
long nait klab. Na planti pilai ol i wokim long Nait
Klab i save kirapim ol man na meri bilong pamuk
nabaut bihain long lukim dispela pilai.

"Tok i klia na ol bosman bilong ol nait klab i no
ken traim long ronawe long pasin nogut i save
kamap long bisnis ples bilong ol. "Yupela i opim
dua na wokim bisnis na kirapim oi program i save
sapotim ol dispela pasin nogut.

Veronica Hatutasi
i raitim

SINGAUT i go long
Palamen Komiti i wok
long lukluk long ol
Naitklab na Pati Ples
long glasim Seksen
321 long Samari
Ofens Ekt na wokim lo
long stopim ol pasin
nogut i save kamap
insait long ol Naitklab
na Entateinmen ( Pati)
bisnis.

Long wankain taim tu,
singaut i go long ol sios
grup long sanap na
bung wantaim na kamap
papa (take ownership)
long ol wok na pait long
daunim HIV/AIDS.

Pasto Daniel Hawali
em Siaman bilong
Nesenel Kapitel Distrik
Provinsel AIDS Kaunsel
(NCD PAC) na Feit Beis
Ogenaisesen  (FBO),
Reveren Robert Sanasi i
Siaman bilong NCD
Ministas Fratene! 1z Isu
Aluvula em HIV/AIDS
Rispons Kodineta bilong
NCD PAC i wokim ol dis-
pela toktok long wanpela
bung long tokaut long

...0l sios mas wok wantaim long daunim AIDS hevi

wari na sanap bilong ol
long Naitklab na
Entatenmen bisnis long
PNG na bagarap em i
kamapim long komyuniti
na kantri.

Ol FBO i makim 200
kongrikesen na 100
pasto na 200,000 pipel
insait long NCD.

Tripela bikman i tok
ogenaisesen bilong ol i
luksave olsem Naitklab
bisnis bai i stap long
PNG tasol gavman i
mas wokim long stopim
ol pasin nogut i kamap
insait long ol bikos ol i
strongim HIV/AIDS i
kalap long planti moa
pipel.

"Ol FBO i gat bikpela
wart iong ol ges haus na
loj we i wok long kaji-
maut ol (immorai) ol deti
pasin nogut.
Ogenaisesen  bilong
mipela i lukim ol Naitklab
olsem ples we i save
pulim tingting bilong ol
man, moa yet, ol yang-
pela, long wokim pasin
nogut, olsem ples we i

save strongim paia long
ol doti tingting long
wokim  pasin  nogut.
Mipela i luksave olsem
ol Entatenmen bisnis bai
stap tasol long leit
1980's, moa klab i kam
insait na sampela i no
bihainim long na kisim o!
kain kain samting i no
stret i kam insait.

"Mipela i save olsem
planti ol entatenmen bis-
nis na haus i laik wokim
ol samting i bihainim lo,
tasol i nogat lo long kon-
trolim ol samting i save
kamap insait long ol
naitklab,” tripela hixman
yai tok.

RReveren Sanasii save
lukautim Sione Kami
Memoriel Yunaitet Sios i
tok strong long hevi we
ol naitklab i kamapim
long ol famili na yang-
pela pipel na i autim tok i
go long ol sios na pasto
long wok bung wantaim
long daunim ol sosel
hevi we i brukim ol famili
na apim sik HIV/AIDS
long kantri.

paket Ram
long dispela resis.

Raitim bekim long'ex:\tti’ fom na i;ésim wan- |
taim wanpela paket i nogat suga long en

long soim olsem yu bin bhaim.

Salim entri bilong yu i kam long Ramu Sugar
Back To School Promotion C/- Locked Bag
Service Lae, Morobe Province, o putim insait
long entri bokis i stap insait long wan wan ol

stua.

Dro o taim bilong painim ol wina bai kamap
long Fraide long olgeta wik stat long namba 21
de bilong mun Januari na bai pinis long

namba 24 de bilong mun Februari.

"Ol sios i mas kam
wantaim no wok wan-
taim long kamap papa
long daunim ol hevi na
kamapim gutpela senis
long ol famili, komyuniti
na kantri. Wei ol naitklab
i go long em i kamapim
pret pasin na em i taim
nau long gavman i
kamapim lo na go hetim
ol rekomendesen o tingt-
ing long PNG i ken wok-
abaut gut aninit long han
bilong Bikman we Mama
Lo bilong kanini i tokaut
olsem PNG em i wan-
pela  Kristen kantri,"
Reveren Sanasi i tok.

NCD PAC na FBO
wantaim Ministas
Frateniti i bin kamapim
7-pela rekomendesen o
tingting long gavman
long traim kamaoim lo
long kontrolim ol naitklab
na daunim sik HIV/AIDS
long siti na kantri. Em
long:

" Singautim  NCDC
long karimaut  wok
painim na glasim ol
naitklab, ges haus na
sekim ol laisens bilong
ol;

" Singautim ol loman
olsem polis long stopim
ol samting ol naitklab,

ges haus na loj i wokim
we i brukim lo;

" Singautim
Palamenteri Komiti i luk-
luk long ol Naitklab na
Enteteinemen  bisnis
long kamapim stret lo
bai lukautim
Enteteinmen bisnis;

" Palamenteri Komiti i
givm mani long karimaut
wok  painim ong
Enteteinmes; bisnis
ins3it jong NCD  kwik-
taim;

" Singaut long ol
Enteteinmen bisnis long
kamapim Asosiesen na
ol bai gat luksave long ol
sosel hevi na wok wan-
taim ol grup olsem ol
FBO olsem ol patna long
daunim;

" Singautim
Palamenteri Komiti long
glasim Seksen 32.1 long
Samari Ofens Ekt na
putim lo long stopim ol
pipia pasin i save kamap
insait long ol naitklab,
ges haus na loj na

" Singautim ol sios na
ol pasto long kamap
papa long ol wok bilong
pait egensim HIV/AIDS
insait long NCD.

Tripela bikman i tok ol
pasto na pater i mas tok-
tok long HIV/AIDS taim
ol i givim semon long
sios.

Man amamas

long Ramu Suga

TENKYU LONG BLESING: Mista Zambe i sana

WA Y

p holim

POST TO:

Ramu Sugar Back to
School Promotion.

C/-Locked Bag Services
Lae,

Morobe Province
Papua New Guinea

sekmani em i winim long resis Ramu Suga i mekim.

Andrew Molen i raitim

TENKYU: Skul fi mani bilong ol pikinini em i wan-
pela hatpela samting long painim na long sampela
husat i no wok, em i hat moa yet. Tasol i gat taim
we gutpela samting i save kamap. Paul Zambe
bilong Morobe provins em i wanpela laki man
husat i winim K500 long wanpela resis bilong
Ramu suga long baim skul fi bilong pikinini bilong
em.

"Tupela yia mi nogat wok na mi painim hat long
skul fi bilong pikinini na nau mi laik tok tenkyu long
God long blesing bilong em na Ramu Suga long
givim mi dispela sans,"” Mista Zambe i tok.

Mista Zambe i lukim dispela resis insait long
Wantok Niuspepa na i tok em i traim tasol, em i no
ting em bai win. Tasol taim em i kisim toksave
olsem em i win em i no bilip. Em yet i kam long opis
bilong Wantok long autim dispela tok tenkyu bilong
em.

WELKAMIM: Ol yangpela meri Buka i wokim kain stail
Solomon danis long opim bikpela edukesen bung long
Buka long dispela wik na welkamim ol bikman.

Gavman bai
sapotim edukesen
long Bogenvil

EDUKESEN Minista Michael Laimo i tok
Nesenel Gavman bai sapotim edukesen na ol wok
divelopmen long dispela eria insait long Bogenvil.

Mista Laimo i wokim dispela toktok long bung
bilong Nesenel Edukesen Bot (NEB) bung long
Buka long dispela wik.

Em i tok dispela rivyu o glasim edukesen sistem
long Bogenvil em wanpela task Fos i karimaut bai
helpim Otonomes Bogenvil Gavman (ABG) long
glasim nesenel edukesen sistem na kamap wan-
taim wanpela sistem long Bogenvil bai helpim ol
pipel long rijen.

Na Mista Laimo i tok em i laik lukim dispela rivyu
ripot.

Em i tok rivyu ya em i bikpela samting na ol
edukesen atoriti long rijinel (Otonomes rijen) na
nesenel bai lukluk long kisim sampela gutpela
samting long en.

Komiti i gat sampela ol biknem Bogenvil pipel
long Edukesen olsem Dairekta bilong Opis bilong
Haia Edukesen Dokta William Tagis olsem Siaman
na ol arapela bikman moa long nesenel na provin-
sel edukesen Dipatmen.

NEB bung long Bogenvil i glasim ol polisi bilong
gavman long edukesen sistem na wok long men-
esim sistem, kisim kwaliti edukesen i go long ol
rurel eria aninit long distrik semis impruvmen pro-
grem, 10 yia Nesenel Edukesen Plen, ol skul i mas
kamap self rilaien na i no lukluk long gavman i
helpim ol tasol.

Veronica Hatutasi
i raitim

OL Elementeri skul tisa
i mas kisim trening bipo
ol i kisim ol long wok, ol
pipel bilong Bogenvil i
tok strong olsem.

Provinsel Edukesen
Seketeri bilong Bogenvil,
Tony Tsora i tok planti
papamama na pablik long
Bogenvil i no laikim bai ol
manmeri nating i nogat

skul long wok tisa i skulim
ol pikinini bilong ol.

"Em i bikpela wari long
Bogenvil long ol elemeteri
tisa. Bikpela egensim stret
i kamap long ol papama-
ma. Ol i laikim bai ol
Elementeri tisa i go skul na
kisim trening long wok pas-
taim bipo ol i putim ol long
wok.

"Ol i tok ol dispela ele-
menteri skul yia i bikpela
samting bikos em ol faun-

desen yia na ol samting we
ol pikinini i lainim long dis-
pela taim bai helpim ol long
kirapim tingting na save
bilong ol long skul na bai
stap olsem stia long skul
na laip bilong ol long bihain
taim," Mista Tsora i tok.
Em i tok wanpela rivyu
komiti bai lukluk long
Edukesen sistem long
Otonomes rijen bilong
Bogenvil na dispela bai
wanpela long ol tu.

Ol skul i save kisim ol
yangpela manmeri we ol
komyuniti lida na sief i
makim long kamap olsem
ol tisa long Elementeri
level na bihain taim ol i wok
tisa, ol i save wokim ol
insevis kos long helpim ol
long save long wok tisa.

Elementeri skul level i
hap long nupela Edukesen
Rifom we kantri i go hetim
long yia 1995 na i go het
yet.

Noken bagarapim
ol skul propeti

Veronica Hatutasi i raitim

OL komyuniti i kisim strongpela askim long
lukautim ol skul na ol klasrum na ol arapela bilding
long gutpela bilong ol pikinini bilong ol.

Edukesen Minista Michael Laimo i wokim dis-
pela singaut long toktok bilong em long opim
Nesenel Edukesen Bot miting long Buka long dis-
pela wik.

Bihainim planti bagarap long ol skul bilding na ol
arapela propeti ol sumatin na komyuniti i wokim
long ol skul, Minista Laimo i apil long ol skul
Etministreta, papamama na komyuniti long lukau-
tim ol skul propeti, klasrum, haus tisa na ol arapela
skul bilding.

"Skul i bilong komyuniti na komyuniti i mas ama-
mas na lukautim ol skul long ol birua olsem ol
raskol husat i save stilim ol samting. Bai ol wok
mentenens i mas go het yet. Mi apil long ol provin-
sel atoriti na ol skul bot long karimaut ol mente-
nens na ol skul i ken operet gut long skulim gut ol
pikinini inap long skul yia i pinis,” Mista Laimo i tok.

Minista Laimo i bin wokim wankain singaut tu
long ol papamama na sumatin long Sogeri
Nesenel Hai skul husat i bin statim skul wanpela

’ stretim rot insait long Lae siti.

L L — 3

TIM ROT: WANPELA kontrakta wantaim ol wokman bilong em i stretim rot namel long Yalu ples na 14
Mail. Dispela ples em taim bilong ren, kolta i bruk na planti pot hul i bin kamap. Olsem na dispela kontrakta kam-
pani i putim kolta na pasim. Dispela em kam aninit long K6m, we Morobe Provinsel Gavman i putim mani long

Lae polis holim tupela man long dai

Bustin Anzu i raitim

POLIS long Lae i holim pasim
tupela man na askim tupela long
dai bilong wanpela man Sentrel
husat i bin dai long ples Omisis,
insait long Gabensis long Lae.

Dispela birua i bim kamap long
Omisis Forestri Rises Senta, we
polis i tok tupela man ya bin kilim
dai dispela wokman bilong fore-

stri. Dispela hevi i bin kamap
long wanpela nait long las wik,
we dispela wokman bilong fore-
stri i laik waswas ausait long
haus bilong em taim tupela man
ya bin ronim em na sutim em
long bus naip na dai long sem
hap.

Man ya i gat 26 krismas na em
i marit na ol i gat wanpela bebi.

Wanpela bilong dispela tupela

trabel man i go long han bilong
polis long neks de na narapela i
bihainim em.

Polis i sasim tupela wantaim
na tupela bin kamap long Lae
distrik kot long dispela wik.

| bin gat traipela mak bilong
sap samting i sutim dai dispela
yangpela man na polis i holim
pas naip we ol i yusim long kilim
dai dispela man Sentrel.

RABAUL SHIPPING LIMITED
PO BOX 276, RABAUL, ENBP

PAPUA NEW GUINEA

Phone: 982 1070, 1071, 1072, 1073; Fax: 982 1955; Email: kulapom@online.net.pg

card.

will be continuing into 2007.

require original documents.

Management
Rabaul Shipping Ltd

Students joining new schools in the absence of identification cards, please
have proof of acceptance plus proof of payment of fees.

In 2006, we will be reluctant to accept any faxed copies of letters etc. We

For any genuine students who may have been inconvenienced, we apologise.

T0 ALL SCHOOLS AND EDUCATIONAL INSTITUTES

We have been offered a large number of fake student identification cards,
which we are advised, are being produced in Buka and Morobe for K10.00 per

Would every school or education institute who will have students traveling in
2006/2007 please submit to our Rabaul office a copy of a bona fide identifica-
tion card issued by your properly authorised learning institution.

It is easier for the traveling student if they have an identification card showing
their photograph and signature.

When making identification cards for your students who maybe at your institu-
tions for more than one year, for the sake of returning students, we suggest
you put in a validity date that would reasonably cover their return date if they

For those students who do not have identification cards, please contact us and
we will send you our cards with instructions.

|

...0l liklik groa i no wanbel

Bustin Anzu i raitim

OL liklik manmeri husat i save
planim na baim kopi (small holder
coffee growers) i no wanbel long
tingting bilong Gavman long putim
takis long ol kopi. Na ol i laikim bai
gavman bai rausim dispela (GST)
takis.

Gavman i putim dispela takis long
Janueri 1, 2006 na samting olsem
362,000 husat i save planim na baim
kopi i pilim olsem dispela bai bagara-
pim ol wan sait na ol i laik bai gavman
i mas rausim kopi takis ya.

Kopi Indastri Koporesen (CIC) sif
eksekutiv opisa Ricky Mitio i tok long
Lae olsem planti bilong ol dispela
growa i save stap insait long ol ples
we laip i hat, wantaim liklik luksave
bilong gavman na i no save kisim
bikpela mani.

Mista Mitio i tok CIC i bin toktok
strong wantaim dispela tingting
bilong rausim takis long 2002, taim
gavman i kamap wantaim dispela
tingting long putim takis long ol kopi
growa.

Dispela, em i tok, ol growa i kisim
bikpela hevi olsem ol i putim tupela
takis wantaim long wanem, ol i peim
pinis takis long prodaksen i kam
insait na nau bai ol i peim narapela
takis bilong go aut. .

"Dispela em dabol takis," em i tok.

Bikpela tingting nau i stap long ol
growa i pusim tingting long gavman

mas rausim dispela takis.

Bosman bilong CIC Mitio i tok CIC
i bin tok pait wantaim gavman na
Internal Revenue Komisin (IRC) long
dispela takis tasol IRC i nogat baset
long dispela. )

Long narapela wankain story, Mitio
i tokaut olsem gavman i no peim
mani bilong surety fi aninit long dis-
pela grin revolusen polisi

Aninit long dispela program, CIC i
save karim kopi long ol ples i go long
ol maket, aninit long dispela luksave
long skelim pei bilong karim ol kopi
(shared cost basis).

Long kamapim dispela wok, gav-
man i mas baim K1 milien i go insait
long wanpela fan long mekim dispela
wok. CIC wantaim gavman wantaim

- mas lukluk long hevi bilong kopi

olsem kina-kina.

Mitio i askim nesinol na Provinsel
gavman long lukluk long dispela
mani. s

"Nau yet, Enga Provinsel Gavman
i peim K200 000 long sait bilong em,"
Mitio i tok. )

Em i tok tu olsem Morobe Provins i
gat planti kopi beg, samting olsem
K20, 000 kopi beg i stap insait long ol
haus lain long ples, we ol i wet long
kisim i kam aut long ol maket long
Lae. Tasol Morobe Provinsel
Gavman i no putim sampela mani
long dispela wok.

Las yia, Nesenel Gavman i givim
K500, 000 long mekim dispela wok.

Sekim gut wok bilong

Luteran Siping

Bustin Anzu i raitim

PLANTI ol
bilip manmeri
Evanjelikel Luteran
Sios  bilong PNG
(ELC/PNG) i bin askim
sios bilong ol long luk-
luk gut insait long ol
wok bilong Luteran
Siping (Luship).

Reveren Giegere
Wenge, husat i bin lus
long resis long kamap
namba wan bisop long
bikpela sinot bilong
Luteran sios long
Wasu, insait long
Morobe provins long
las mun, i mekim dis-
pela toktok.

Em i tok olgeta buk
bilong dispela ol sip
bilong misin i mas gat
wok painim aut long
luksave sapos olgeta
wok i ron stret. Dispela
siping grup mas gat
bod bilong em yet na
ino ken kam aninit long
Kambang Holdings, we
nau i wok long lukautim
olgeta wok wantaim.

Long dispela sinot,

Kristen
bilong

wanpela ripot we
Kambang Holdings i
soim kam aut ples klia i
soim olsem ol menes-
men bilong Kambang
Holdings i feil long
kamapim ripot bilong ol
yia namel long 2001 i
go long 2004.

"Long ol yia 2001,
2002, 2003 na 2004,
Kambang Holdings
inap long kamapim ol
bisnis ripot na bod inap
long kamapim ol nupela
rot, wantaim strongpela
as tingting olsem ol
samting bilong misin i
stap olsem wanem na
lukluk long helpim wok
misin insait long kantri.

"Kambang Holdings
inap long lukluk long
mekim ol dispela wok.
Tasol ol dispela samt-
ing ino kamap insait
long siks pela mun
bilong 2005 na bod ino
gat gutpela sapot i bin
tok olsem Kambang
Holdings Limited i
mekim ol los insait long
ol operesen bilong em,”
dispela ripot i bin tok.

Insait long dispela
ripot pepa, KHL inap
long peim 10 pesen
reit, samting olsem
K150, 000, insait long
dispela K1.5 milien
bilong sios investment
long Luteran Siping.

Insait long wankain
taim, wanpela sinia
wokman bilong Luship i
sutim tok long ol
menesmen bilong KHL i
mekim planti paul pasin
wantaim wok bilong sip-
ing operesen.

Em i tok sip i save
mekim planti mani long
ol ron bilong olgeta sip
tasol ol ino save peim ol
wok man meri bilong ol
stret o sampela taim,
peim ol bihain long
tupela de samting.

"Bipo, mipela save
kisim pei long Trinde,
tasol nau mipela save
kisim long ol Fraide o
nogat long ol Mande,"
em i tok.

Em i tok ol menes-
men bilong KHL ino tok
klia long ol dispela kain
paul pasin bilong ol.

HAILANS NIUS

Taitwara bagarapim Dei

BLOKIM
TAITWARA:
Taitwara i laik
go insait long
haus na dispela
mama i traim
long blokim.

Aloysius Aisi i raitim

OL pipel bilong Lowa
Dei insait long Westen
Hailans i singaut long ol
helpim long ol provinsel
na nesenel lida bilong ol
kwiktaim bihain long tait-
wara i bagarapim ol haus
samting na ol gaden
kaikai bilong ol. Na nau,
ol i bungim hevi long
kaikai i sot.

Bikpela ren i pundaun
stat yet long Janueri na
dispela mun yet na wara i
karamapim ol ples na
taitwara i karim ol pik,
kakaruk, dog, na pusi na
ol i dai pinis.

Ol kopi gaden, banana,
swit potato, pinat, sugak-
en, taro, ol narapela
gaden kaikai i bagarap tu
long ol taitwara.

Samting olsem 2,000
pipel i stap long Kram,
Kema, lan, Kupakana na

...0l'i singaut
long helpim

Kamund blok i kisim hevi
long ol taitwara.

Petrus Baim husat i
Siaman bilong Mun
Katolik Peris na Vais
Siman bilong PNG Red
Kros long Stop AIDS
insait long  Westen
Hailans i tok planti pipel
gat sik pekpek wara na ol
arapela sik long skin we i
kamap olsem wari nau.

"Ol dispela komyuniti i
laikim helpim tasol i luk
olsem ol atoriti long
Westen Hailans Provinsel
Gavman i no save long
hevi i kamap long ol dis-
pela ples," Mista baim i
tok.

Em i tok Asbisop bilong
Hagen Asbisop Michael

-Meir ‘tasol i givim helpim

GADEN
BAGARAP:

Oi famili i
sekim ol gaden
kaikai bilong ol
bikpela ren na
taitwara i
bagarapim.

tasol dispela i no inap
bikos mani em ol i yusim
long baim 13-pela bek
rais long ol pipel i
kaikaim.

Em i tok planti ol liklik
kakaruk, pik na kopi pro-
jek bilong ol asples bisnis
lain em taitwara i bagara-
pim.

Em i tok ol pipel i lusim
olgeta samting na ol i
nogat kaikai. Na ol i laikim
ol provinsel na nesenel
gavman lida bilong ol long
givim helpim i go long ol.

Ol pipel long ol ples i
stap long hevi i tok long
namba wan taim insait
long 60 krismas, 5-pela
wara olsem Wara Muka,
Purum, Yan na Param i
wok long tait bikpela na
strongpela tru. Na ol i pret
olsem wantaim ol hevi
ren i wok long pundaun
yet, bai laip na sindaun
bilong ol pipel i bagarap
moa.

 Februari 16 - 22, 2006

Pes 7

v

...Lukautim gut ol pikinini meri

Sape Metta i raitim

STRONGPELA toksave i
go long ol papamama long
Goroka insait long Isten
Hailans provins long putim
was long ol pikinini meri
bilong ol.

Ol Goroka CID polis i putim
dispela toksave bihain long
seksuel vailens na reip i-wok
long go bikpela long Goroka
taun na provins.

Bikpela namba bilong ol
lain husat i wok long kisim ol
bagarap na bungim dispela
kain ol hevi seksuel vailens,
na reip hevi em ol pikinini
meri we krismas bilong ol i
aninit long 15 i go daun long
3-pela yia.

Wantok Niuspepa i harim
planti ripot na i wokim lukluk
raun long ol opis na paini-
maut olsem em i tru, dispela
ol pasin i save kamap.

Ol CID polis long Goroka i
ol i save kisim 5 o 6-pela ripot
long wan wan de. Na hap
bilong dispela namba, 3 o 4-
pela em ol pikinini meri we
krismas bilong ol aninit long
15 i go daun long 3 yias, em
ol i save kamap long putim
ripot long hevi bilong reip
pasin em man nogut i mekim
long ol.

Na namel long Mande i go
long Fraide long ol taim
bilong wok, ol CID opisa i tok

ol i save harim na kisim moa
long 20-pela ripot em ol meri,
ol yangpela na ol liklik meri i
save bringim i kam long opis
bilong ol.

"Dispela em i bikpela
namba tumas na mipela i laik
mekim strongpela toksave i
go long ol papamama ol i
mas putim was na lukautim
gut ol pikinini meri," ol CID
opisa i tok.

Ol i tok dispela ol pasin
nogut i ken i go daun na stop
sapos ol atoriti olsem Jastis
Dipatmen na ol lida long
Palamen i ken kamapim ol
strongpela lo bilong givim
bikpela mekim save long ol
man husat i save bagarapim
ol meri na pikinini.

Long opis bilong Pablik
Solisita, Wantok Niuspepa i
kisim ol ripot wankain olsem
long opis bilong CID. Ol
opisa long opis bilong Pablik
Solisita i mekim ripot olsem
ol i holim planti ol ripot long
ol man husat i wokim reip
pasin na ol plisman i holim
pasim ol na salim ol i go
daun long Bihute banis kal-
abus we ol i wetim taim
bilong kot.

Ol i tok ol i holim planti ol
fail bilong ol reip kes, na long
abrusim dispela kain ol hevi,
ol papamama i mas lukautim
gut ol pikinini meri.

Long opis bilong ol sios
mama grup long Goroka

husat i save sanap na wok
strong long sapotim rait na
fridom bilong ol meri na
pikinini, na egensim seksuel
vailens.

Opis i gat bikpela belkros
long kain reip pasin we i wok
long kamap bikpela long ol
viles, setelmen na taun
komyuniti.

Grup lida, Helen Paul i tok,
inap em i nap. Nau em i taim
long givim bikpela mekim

save long dispela ol animel
husat i nogat wanpela Iluk-
save long ol meri na pikinini.

Em i tok ol dispela animel
husat i save bagarapim ol
laip yia long kalabus o sapos
lo i ken kamapim indai penelti
(death penalty) long ol reipis
we

i ken givim gutpela skul
long ol arapela man nogut
husat bai i ken kisim kain
mekimsave sapos ol i laik
wokim reip pasin.

Em i tok, "ating moabeta
yumi i bringim lo bilong buk
tambu (Baibel) i kam bek. Na
taim ol man nogut i wokim
reip pasin orait ol atoriti i mas
putim ol i kamaut long ples
klia na pablik i ken kisim ol
ston na stonim ol i go inap
long ol i dai.

Dispela em i tru tru jastis,
na em i eksen jastis," Ms
Paul i tok.

FEBRUARY

BYAMAHA E2sMHLR

v 25hp Enduro

v 2 Cylinder, 2 Stroke
v Manual Start, Pre Mix

< Manual trim/tilt

< Tiller handle & shallow water drive

For More Information Contact your nearest Ela Motors branch

Port
Lac
Koke

Mad

Moresby.. P Kavieng
Kimbe
PO ? 0 Lihir.,

NG P Buka,

Email : jmc

Ph 984

Ph 9739915 Alotau

Wewak.... Ph ¢

Ph 85712

. Ph 5489060
Ph 6410100

Vanimo
Tabubil,

eh@elamotors.com.pg

CLEARANCE SALE

SPECIAL PRICE

‘6,699

Ela Motors

Offer Expires: 31 /03 / 2006 or until Stocks Last!

EM9151

For Rent

We have units available for rent
immediately only to corporate
clients.

Located at Rainbow village and
Lapwing drive Gordans.

B Rainbow village 3 bedrooms fully fur-
nished security fenced.

Rent at K350 per week

Gordans 2 bedrooms fully fumlshad
security fenced

Rent at K250 per week

Both units have been recently renovated
and are in very good eondiﬁon

For inspeqﬁons call us nnw
~on phone: 325 25&0

SAUTEN NIUS

WANTOK

’Noken kam painim vot long
haiwe’ - Ples lida

Andrew Molen i raitim

OL pipel long Hiritano Haiwe
i les pinis long ol memba
bilong ol i no save lukluk long

i ol taim ol i bungim hevi na nau
‘ol i tokaut olsem ol memba i
- noken painim vot na i go
" mekim giaman toktok long
| haiwe bilong ol.

Max Bauai, wanpela komyu-
niti lida long “Braun Riva"
husat i makim maus bilong ol
lain long haiwe i givim dispela
strongpela tok lukaut bihain
long ol i traim long kisim
helpim long ol memba bilong
ol taim tait wara i pasim rot

bilong ol long kam long taun

klostu tripela wik nau.

"Ol memba i no save lukluk
long mipela taim mipela i save
bungim bikpela hevi," Mista
Bauai i tok.

Em i tok nau long dispela
taim ol i bungim bikpela hevi
long wara i tait na pasim rot na

planti manmeri nogat sans
long i kam long taun na salim
ol gaden kaikai na abus bilong
ol.

“Planti bilong mipela i no
wok na i stap long ples na
mipela i save kisim moni long
lukautim mipela taim mipela i
kam salim ol gaden kaikai o
buai bilong mipela.

"Taim wara i tait olsem nau,
rot i save pas na mipela i nogat
we long kam long taun," Mista
Bauai i tok.

Em i tok tu olsem wara i
save bagarapim ol gaden na
haus na ol i save nogat kaikai
nai stap.

Ol i save stap hangre inap
wara i go daun dispela i ken
inap olsem wan o tupela mun.

"l no nau tasol, dispela hevi
save kamap olgeta yia taim i
gat bikpela ren na olgeta taim
ol kaunsil na ol bikman bilong
mipela i kam ripot, mipela i no
save kisim wanpela bekim na

mipela i ken wet tu o tripela
mun," Mista Bauai i tok.

Em i tok planti yia ol i save
bungim wankain hevi tasol
nogat man i save helpim ol.

Ol gaden i save bagarap,
haus i bruk na sampela laip tu
i lus pinis na tasol olgeta yia
wankain hevi bai stap yet
bilong wanem i nogat wanpela
man i mekim wanpela samting.

"Dispela i kamap olgeta taim
na mipela i les pinis, nau mi
laik singaut long ol pipel long
Hiritano haiwe olsem ileksen i
kam klostu na ol i mas lukluk
gut pastaim bipo long ol i vot.

"Mipela i no wari long moni
bilong ol, mipela i no askim
long ol i givim moni long
mipela olgeta de tasol mipela i
laikim tasol long kisim helpim
taim wara i bagarapim ples
bilong mipela.

Ol i ken putim mipela long
narapela hap i nap wara i go
daun, stretim ol hap long rot

we i daunbilo tumas na wara i
save karamapim, wokim bris o
painim narapela hap long
mekim rot i go we wara i noken
bagarapim, i gat planti we i
stap long stretim dispela hevi,"
Mista Bauai i tok.

Long stat bilong dispela mun
bikpela ren i pundaun planti
hap long NCD na Sentrel
provins we i lukim sampela
ples olsem Inawabui long
Mekeo na rot namel long hap i
kam olsem long Bihoto i stap
aninit olgeta long wara na ol
kar i no i nap long ron. )

Ol Kar i save stop long hap-
sait na ol manmeri i save putim
samting long het bilong ol na
brukim wara we i kam i nap
long nek bilong ol.

"Nau mi toktok makim maus
bilong ol lain long Laloki go
long-Hisiu na ol kendidet i mas
tingting gut taim ol i kam kem-
pen long ileksen neks yia.

Pawa i stap long ol yut

Andrew Molen i
raitim

PAWA i stap wantaim
ol yut na ol yangpela
manmeri bilong “antri.

Ol i ken kamapim
senis long gutpela o
long nogut bilong kantri

tem,"

siaman bilong
NCD Provinsel
Kaunsil, Dennis Gerry i

nogat yut kaunsil long

Yut nesenel level.
NCD opis bilong
Mista Gerry i wok’

POSE
RETIREMENT
SAVING

ACCOUNT

Wanem samting em i Ritaiyament

Sevings Akaunt o RSA?

Ritaiyament Sevings Akaunt o RSA em i wanpela akaunt we ol memba
i ken larim ol moni bilong ol taim ol i pinis long wok, olsem wanpela sevings
na investment akaunt. Dispela akaunt em i gutpela bikos moni bilong yu bai stap
gut na i stap longpela taim moa. Na tu ol i no inap teksim moni bilong yu olsem ‘
taim yu pinis long wok na yu laik rausim olgeta moni bilong yu long wanpela |

taim tasol.

NOGAT LAM SAM TAKIS"

Husat ol i ken opim wanpela RSA?
Olgeta manmeri husat i memba hilong wanpela supafan na ol i kamap long
taim we i ken ritaiya o pinis long wok (olsem 55-pela krismas o
25 yia sevis) i ken opim wanpela RSA.

]

= SANS LONG KISIM PEI YET - Bal yu ken kisim potnait pe bilong yu yetl
w NOGAT TAKIS LONG INTRES - Winim ol Benk!

m RAUSIM OLGETA MANI BILONG YU - Bilong ol talm nogut!

*Conditions Apply - Call POSF for details
MEMBER SERVICES PH: 309 5244

na liklik komyuniti tok.
bilong ol. “Planti mangi pinis
Olgeta samting i long skul na i stap na

kamap i save soim han
i go bek long eksen
bilong ol yut, planti taim
dispela em ol nogut
samting, tasol sapos i
gat wanpela opis long
gavman long makim
dispela ol lain, planti ol
hevi bilong komyuniti
bai ol yet i stretim
namel long ol.

Dispela em i wanpela
samting we provinsel
yut  kaunsil  bilong
Nesenel Kapitel Distrik
(NCD) i wok long pait
strong long en klostu 7-
pela yia nau.

"Planti hevi bilong
HIV/AIDS na lo na oda i
wok long kamap na ol
toktok i sut i go bek long
ol yut olsem ol i as
bilong ol dispela hevi
tasol em i no tru.

"Asua i no stap long
ol yut o wanpela man,
asua i stap long sis-

-

nogat wok bilong ol, bai
yu mekim wanem long
ol," em i tok.

Em i tok kain kain
hevi wok long kamap
bilong wanem ol atoriti
no save long wanem
samting bai ol i ken
mekim long daunim dis-
pela ol samting we i
wok long bagarapim
Papua Niugini stap.

"Yumi mas traim na
kamapim sampela
nupela rot long lukluk
long ol yut," siaman ya i
tok.

Mista Gerry i tok i gat
ol yut kaunsil long olge-
ta level bilong komyuni-
ti pinis, long wod na dis-
trik level i go antap long
provinsel level olgeta
hap long NCD na kantri
tasol i nogat wanpela
long nesenel level yet
na em i askim gavman
long wanem as tru na i

strong long lukluk long
ol hevi bilong ol yuti
tasol em i tok wanem
samting ol lain long”
nesenel kapitel distrik
komisin  (NCDC) i
kamapim long lukluk
long ol yut i no save
wok bilong wanem ol i
no save long sindaun
bilong ol yut.

"Mipela i laikim bai
mipela i mas i gat wan-
pela man long opis
bilong mipela i stap
long NCDC bod long
lukluk long ol yut.

"Em i mas wanpela
yut memba yet bai em i
save long sindaun
bilong ol manki, wanem
as tru ol i save simukim
mariwana o stilim kar o
reip, dispela man bai
save nd wanem tingting
em i gat bai kam stret
long ol yut bai ol atoriti i
ken i go het wantaim
wok long stretim ol dis-
pela hevi.

LUKSAVE MAS STAP: Siaman bilog NCD Provinsel Yut Kaunsil Dennis Gerry
(raithan) na Sief Eksekyutiv Opisa David Oala i laikim bai i mas i gat luksave long ol
yut i kam long Nesenel Gavman Level.



WANTOK

Februari 16 - 22 , 2006

Ol Hap Hap

Nius

“NUPELA Ogenaisesen
bilong ol meri i kirapim wok
bilong em long Pot Mosbi.
Soroptomis Intenesenel i gat
39 memba. Em i kirapim wan-
pela projek ol i kolim
long"Nupela bilong Tumora"
long helpim ol mama i karim
ol nupela bebi long Pot Mosbi
Jenerel Haus sik wantaim ol
nepi na ol samting we ol
mama i laikim. Helpim bai i
go long ol mama i sot long ol
samting.

" OL meri dokta long kantri
i laikim yet nupela kensa
masin bikos i gat bikpela wok
long helpim planti meri na ol
mama i wok long dai long dis-
pela sik. PNG i nogat masin
bihain long wanpela masin
tasol i bin bagarap moa long
10-pela yia i go pinis. Long
las yia, Dokta Mary Ponifasio
husat i bos long PNG Meri
Dokta Asosiesen i bin stap
long karimaut fan resing na i
kam inap nau, ol i kamapim
K180,000 tasol. Pe bilong
masin i winim milien kina.
Askim nau bilong ol meri
dokta i go long Nesenel
Gavman na Helt Dipatmen
long givim helpim mani long
baim dispela kensa masin.

" Helt na sefti em ol bikpela
samting tude na konferens
bilong ol polis meri long mun
Oktoba long dispela yia bai
givim bikpela lukluk long
em.Wok redi long dispela
bung i kamap na we ol polis
meri long olgeta hap bilong
kantri bai kamap long en long
toktok long ol samting we i
karamapim ol na moa yet, ol
eria bilong helt na sefti bilong
ol polis meri.

...Luksave long rait bilong ol

OL meri i wok long ol stoa
i mas kisim luksave long ol
wok ol i save mekim we i
save abrusim taim i go long
nait.

Dispela i tingting wanpela
rutsman husat i wari long plan-
ti meri i wok long ol stoa, haus
kai na ol bisnis we ol Esia ha ol
arapela lain i papa long ol tasol
ol i save kisim liklik pe tumas i
gat long em.

Man ya i no laikim bai nem
bilong em i kamap long nius-
pepa.

Em i'tok planti em ol yang-
pela meri na ol yangpela
mama husat i save wok hat
long taim namel long 7-.30
moning inap long 8-9 kilok nait.

"Planti hap ol meri i wok
insait long ol haus kaikai, stoa
na ol kampani ol man Esia na
ol arapela lain i ranim. Wanpela
taim mi bin toktok wantaim
wanpela wok meri long wan-
pela stoa we ol Esia i papa long
em na mi askim, "yu save kisim
hamas mani long wanpela pot-
nait?" Dispela meri i tok, em i
save kisim mak long K50.00-
K60.00 long wanpela potnait.

"Ol papa bilong ol stoa na
kampani mas noken yusim ol
meri olsem "sip leba" na givim
likiik pei. Ol meri i no save
tokaut na komplen long hevi na

wari ol i save bungim. Olsem
na ol papa bilong ol kampani
na stoa i kisim ol meri long
wokim wok na peim ol long lik-
lik mani tasol," man ya i tok.

Em i tok long narapela taim
em i bin lukluk raun i go long
wanpela pis faktori na em i
lukim olsem namel long 4-
5,000 wok meri i stap insait. Mi
askim wanpela bos meri,
"Olsem wanem na planti meri
tasol i wok long hia?"

Em i bekim tok olsem, ol bos
i laikim ol meri bikos ol i no
save komplen long pei na
hamas awa ol i save wok long
en".

"Sori 0, ol meri i no save sin-
daun gut. Ol i sanap na rausim
skin bilong pis stat long moning
i go inap apinun. Taim mi lukim
dispela mi no wan bel bikos ol
bos i tritim ol work meri olsem
samting bilong mekim wok
tasol.

"Na mi lukim ol meri long hap
i wok olsem masin. Dispela i
mekim mi long pilim olsem ol
meri i no wok long mani. Ol i
wok long amamasim bos
bilong ol.

"Ol meri tu i mas opim maus
na tokaut long wanem kain ol
samting ol bos na ol kampani i
mekim na ol i no amamas long
en. "Tru, ol meri i wok long

mani tasol ol bos man i mas
givim fridom na rispektim ol rait
bilong ol. Insait long wok ples
yumi mas luksave long ol rait
bilong ol meri.

Planti meri i bin tokaut na
pait long ol rait bilong ol.
Sampela ol i pasim maus na
hangamap nating i stap," dis-
pela man i tok.

"Plenti meri i gat bel insait
long wok ples. Plenti taim ol
wok man na bos ol i save
paulim ol yangpela na marit
meri. Man bilong ol marit meri o
papamama bilong ol yangpela
meri i ting olsem em i stap gut.
Tasol ol man ol i save grisim ol
meri gut na kisim ol i go long
narapela hap o opis bilong ol.
Planti meri ol i save ting long
wok bilong ol, o ol i laik bai bos
i givim o antapim namba bilong
ol long wok bilong ol. Olsem na
ol i no save tokaut na hait.
Tasol ol meri tu i mas stap pas
tasol long wanpela man bilong
ol na tokaut wanem samting i
kamap long yu. Noken tingting
long namba na amamas tasol.

Olsem na ol meri i gat rait
long toktok insait long famili,
wok ples na long kantri.
Wanem samting yu toktok bai i
senisim sindaun na laip bilong
yu long famili, wok ples na long
kantri," man ya i tok.

Raun lukim ol
meri na pikinini

BIKMERI: Dokta Stephanie Fergusion i go pas long woksop bilong ol
nes na HEO long Mosbi. Dokta i wok wantaim Wol helt Ogenaisesen
Wes Pasifik rijen.

(Antap)

LAINIM SAVE:
Save ol nes na

HEO i lainim
long woksop
bai helpim wok

long ol haus
sik long kantri.

HARIM GUT:
Sampela ol HEO
na ol nes i sindaun
harim toktok bilong
ol bikman long nes
woksop i bin pinis
long dispela wik.

Lo bilong
Lukautim
ol Meri

Ol toktok long Mentenens.
Skruim i kam long las wik
SAPOS yu na man bilong yu i stap wantaim, yu
mas tokim mejistret long wanem taim na long
wanem risen man i bin pinis long givm yu inap
mani long lukautim yu. Sapos em i mekim nogut
long yu long ol narapela kain pasin tu, yu mas
tokaut long wanem pasin em i mekim na bilong
wanem yu no lusim em. i
Maski yutupela i stap wantaim, yu mas soim
olsem em i no givim yu inap mani bilong lukautim
yu. Yu mas tokim kot hamas mani yu ting man i
kisim long pe long wok, long bisnis o long gaden.
Tokaut hamas mani em bin givim yu na long ol
wanem taim. Na toksave tu olsem em yet i save
mekim wanem long mani em yet i holim. Na tok
hamas mani yu na ol pikinini i nidim long lukau-
tim sindaun bilong yupela.
Moa long neks wik.

Sotpela Tok Lukaut:

SLIP wantaim em rot we bai binatang bilong
AIDS i kalap i go long narapela. Na wanpela rot
we sapos yu gat dispela binatang na yu no inap
long givim sik long narapela em noken slip wan-
taim narapela. Sapos yu gat AIDS binatang
pinis, em i isi long kisim ol narapela STD sik
olsem gonoria, sifilis na ol kain sik nogut olsem.

Lemon Slais
Biskit Beis

Yu mas Gat:
125 grems bata

200 grems kondens milk

1-pela peket Erorut biskit
1-pela kap kokonas
1-pela tebolspun lemon rind o skin

Bilong wokim Lemon Aising
90 grems bata

3-pela kap aising suga

2-pela tispun lemon juis

We long Mekim na Kukim:

1-  Putim ol biskit, lemon skin yu katim na
kokonas long wanpela baul o dis na miksim
gut.

2- Meltim bata na miksim wantaim milk na kap
saitim i go antap long biskit, miks na putim
insait long aisbokis long wanpela awa.

3- Seksekim aising suga long wanpela baul o
dis na putim i go wantaim bata na miksim
gut.

4- lIsi isi, kapsaitim lemon juis.
5- Putim aising i go antap long slais.

STORI
TASOL

wantaim

FR. PAUL LIWUN, SUD

'Husat bai wokim wok?

LONG Trinde 14 Disemba 2005, mi joinim ol pater
na narapela manmeri go long Sikiro peris, insait
long Enga Provins. Long dispela de, Sikiro peris i
selebretim 50 yia bilong peris bilong ol na wanpela
sista bilong Sikiro peris tu i bin wokim fainol vows o
tok promis bilong em long karimaut wok bilong
Bikpela. Em bikpela de bilong Sikiro.

Pipel i bin statim selebresen long wanpela mun i
“go pinis. Ol i bin wokim prosesio wantaim Buk
. Baibel na stetu bilong Santu Maria i go long tripela
grup. Long de 14 Disemba, olgeta i kam bek long
stesen. Ol bin putim gutpela bilas bilong tumbuna,
singsing na danis gut tru, long bringim Buk Baibel na
stetu insait long Bokis Kontrak. Ol i amamas tru
' bikos em i bikpela de bilong ol.

Bipo long Misa, ol yut bilong peris i bin wokim
wanpela welkam singsing. Insait long welkam sings-
ing bilong ol, ol i bin soim amamas bilong ol. Bikos,
insait iong 50 yia, Sikiro peris i bin givim pikinini
bilong ol long wokim wok bilong sios. Ol i amamas
tru bikos ol i gat wanpela bisop pinis, ol i gat sam-
pela pater, sampela bruder na sampela sista pinis,
wanpela bilong ol em Sister. Getrude bilong lain
Rosari Sista husat i bin wokim fainol vows bilong em
long de 14 Disemba, taim ol i selebretim 50 yia
bilong peris.

Bisop Arnold Orowae, em i bilong Sikiro peris, i
bin go pas long misa na kisim promis bilong Sister.
Getrude. Insait long skul bilong em, em i bin tok
strong na salesim ol manmeri bilong Sikiro peris
long mekim wok long strongim sios na peris bilong
ol yet. Planti wok ol misioneris i bin mekim bipo, nau
yumi lukim kaikai bilong en. 50 yia bipo yumi save
ting narapela manmeri, ol misineri i mekim wok.
Tasol nau, krismas bilong yumi em i 50 yia pinis, em
i mak olsem yumi i gat planti save pinis long mekim
wok bilong sios. Nogut yumi tingim olsem: bihain
long dispela selebresen bai yumi kisim - malolo tasol
na wetim long kamap bilong narapela 50. Nogat!!
Nau em i taim bilong taitim bun. Husat bai mekim
wok? Yumi tasol bai mekim wok long spiritual na
i fisikel wantaim long strongim sios bilong yumi. Taim
bilong masta em i pinis. Ol i bin soim planti samting
long yumi pinis, olsem na nau yumi yet i mas taitim
bun. Taim mi harim skul bilong Bisop, mi tingim bek
long rot i go long Sikiro. Em i gutpela bikos mipela i
bin go long bikpela ka i gat 4-wil draiv bilong em.
Taim mi sindaun long ka na skelim rot i go long
Sikiro, mi tingim olsem mipela i no wokabaut long
rot. Planti hap mipela i wokabaut insait long wara
(river). Bikos i gat bikpela - bikpela hul i stap namel
long rot na ka i ronim insait long wara. Long sam-
pela hap i gat gras i karamapim rot olsem mipela |
wokabaut namel long bus. Luk olsem i nogat wan-
pela man i wari long dispela rot. Pipel i wetim gav-
man i wokim, na gavman i wetim pipel i mekim wok.
| Husat bai wokim wok?

1 Rot i go long Sikiro em i wanpela liklik hap rot
| bilong dispela kantri. Ating planti rot insait long dis-
i pela kantri i stap olsem rot i go long Sikiro o nara-
|
|
|

pela hap ating rot bilong ol i bagarap nogu tru i

winim rot i go long Sikiro. Olsem na mi tingim gen

askim bilong Bisop, husat bai wokim dispela wok

(rot?). Taim bilong masta em i pinis, nau em i taim
| bilong yumi yet.

», [N

TOK LONG GOD | GAT PAWA

Nau Bikpela 1 stap klostu long yupela na wetim yupela, olsem
na nau em 1 taim bilong yupela 1 mas beten long em na i go
klostu long em Ol manmert bilong mekim ol pasin nogut 1 mas
lusim ol pasin nogut bilong ol na ol 1 no ken tingting moa long
mekim ol dispela pasin Na ol 1 mas kambek long God, Bikpela
bilong yuni Em 1 save manmari moa yet long ol manmeri i kam-
bek long em na em 1 save lusim sin bilong olgeta dispela lain
Bikpela 1 tok olsem, "OI tingting bilong mi 1 no olsem tingting
bilong yupela ol manmen Na ol pasin bilong mi i narakain tru
long ol pasin bilong yupela Skar 1 stap antap tru long graun,
olsem tasol ol pasin bilong mi na tingting bilong mi i winim tru ol
pasin bilong yupela na tingting bilong yupela

AISAIA 55:6-9

LS ST T L

pipel long helpim ol yet

...Soim rot long

redim kaikai

Bruder Aloysius Aisi
i raitim

WANPELA KATOLIK Sios
Pater husat i karimaut ol pro-
grem long helpim komyuniti
long Simbu provins i winim
sapot na luksave bilong
Gavana na planti arapela
Kristen Sios.

Pater Joseph Sakite em
wanpela Divain Wod (SVD)
pater bilong kantri Gana long
Afrika i bin peris pris bilong
Gogolme Peris insait long
Simbu provins long 10-pela yia
na nau i wok i stap long
Mingende Peris. Em i save
raun long ol wan wan komyuni-
ti long provins na karimaut
"Gutpela Sindaun Progrem”
(GSP).

Aninit long dispela progrem,
em i save karimaut aweanes
progrem em yet i bin kamapim
long helpim pipel long kamap
"self rilaien" o wokim samting
long helpim ol yet na i no wetim
helpim i kam long ausait. Tu,
em i save givim ol sotpela kos
long rot bilong redim kaikai (o
food processing):

Long dispela taim, Seven De
Etventis Sios (SDA) komyuniti i
bin askim Pater Joseph long
ples Minai insait long Suave
Distrik long karimaut 4-pela de
woksop long rot bilong redim

2

YUMI TU KEN MEKIM: Gavana Peter Launa i lukluk long ol flaua na kaikai samting we ol pipel i lainim long

mekim long woksop bilong Pater Joseph. Pater Joseph i putim ret na blekpela wul kep na toktok wantaim

gavana.

bilong Simbu Gavana, Peter
Launa. Planti yangpela man
na meri bilong ples na komyu-
niti i bin stap insait long wok-
sop. Ol bin lainim rot long
yusim kasava o tapioca na
redim na tanim i go long flaua
paura, pinat long mekim pinat
bata na rot bilong redim ol ara-
pela kaikai ol pipel yet i ken
mekim long ples.

Pater Joseph i tok PNG i gat
planti kain kain kaikai na prut i
gro long graun na wanpela rot
long yusim ol dispela kaikai na
tromoim liklik mani long baim

ausait na tu, wokim mani long
ol em long gat save long ol rot
bilong prosesim ol o yusim ol
long kamapim ol narapela pro-
dak long ples level.

"Planti long yupela i gat
graun. Yusim long groim kaikai.
Bikpela mani i stap long dis-
pela bikos taim yu groim kaikai
bilong yupela yet, yupela bai
gat mani long poket bilong
yupela yet," Pater Joseph i bin
tokim ol lain i stap long wok-
sop. s

Em bin tokim ol tu olsem dis-

pela em i wanpela rot long
baim skul fi long em.

Ol lain i bin stap long kos i
armamas tru long save ol i kisim
na tok dispela em i namba wan
taim kain kos i kamap long ples
bilong ol. Rijinel memba na
Gavana bilong Simbu, Mista
Launa i bin stap long woksop
olsem wanpela ges.

Taim Mista Launa i luksave
long gutpela wok Pater Joseph
i wokim insait long 13 krismas
long Simbu provins, em i
strongim em long skruim wok

kaikai. Ples Menai em i ples

Ol Sauten Hailans
mama sapotim
Bisop Stephen

...Agensim Fri Edukesen polisi

OL MAMA long Sauten Hailans
provins i sapotim ol toktok bilong
Katolik Bisop bilong Mendi Daiosis,
Bisop Stephen Reichert, long tok
egensim "Fri Edukesen Polisi" bilong

Gavman bilong Gavana Yami
Hawari.

Na ol i no amamas long toktok we
Gavana Yawari mekim long salensim
Bisop Stephen long no ken go insait
long politiks taim em (Bisop) i autim
ol tingting bilong em long "fri eduke-
sen" sistem long provins bikos em i
kamapim hevi.

"Mipela ol mama i wari na i egen-
sim fri edukesen polisi bikos polisi
ya i kamapim hevi long skul bilong ol
pikinini bilong mipela. Bisop i no tok-
tok long politiks tasol em i wari long
bihain taim bilong ol pikinini long
provins, bihainim ol hevi i bin kamap
long las yia bikos long "fri edukesen
polisi” las yia. Gutpela na bihain taim
long ol pikinini bilong mipela em
bikpela wari mipela i gat na Bisop i
mekim wok long lukautim jastis na
rait bilong ol pikinini long edukesen,”
Jennifer Pat bilong Caritas Mendi i

makim maus bilong ol mama long
provins i tok

Ms Pat i tok bikos long fri edukesen
polisi bilong Gavana Yawari, ol
metiriel long yusim long skul na ol
kaikai bilong ol boda sumatin i save
kamap leit na dispela i kamapim hevi
long ol sumatin na ol i no skul gut.

Em i tok ol mama i wanbel stret
long pas bilong Bisop Stephen i bin
kamap long nius bikos em i makim
maus bilong komyuniti na ol lain i
save stap isi long toktok long gutpela
bilong ol pikinini na bihain taim bilong
ol, na em i no tok egensim politikel
kempein bilong Gavana Yawari.

Ms Pat i tok sios i save givim sevis
long sosaiti na olsem, em i gat wok
long karimaut ol sosel wok long
sosaiti.

Em i tok wok bilong bisop na sios i
no bilong sevim sol tasol olsem

- gavana i tok tasol antap long dispela,

em i mas tokaut sapos samting i no
go gut long sosaiti. Na em i maskari-
maut wok long sosaiti long lukautim
pipel i gat gutpela sindaun na gutpela
bihain taim.

Pogivim na
stap fri

PASIN bilong pogivim o lusim tingting long rong
0 asua narapela i wokim long yumi em i bikpela
samting long stap yumi gat long em tude.

Na Jisas i tok long dispela taim em bin stap laip
long graun moa long 2,000 yias i go pinis.

Em yet i bin lusim sin bilong ol birua bilong em.
Jisas yet i wok hat long lusim sin bilong ol birua
bikos em man na em i gat bodi na spirit. Tru em i
gat bodi na spirit tasol em ino mekim wanpela sin,
na buk Baibel i tok Jisas i winim ol traim i kam long
em. Jisas em man na em i save long ol pen na hat
wok bilong yumi. Em i bin pilim nogut taim ol pipel
i mekim pasin nogut. Jisas em i tru tru man na
sampela taim em i pilim nogut, kisim wari, amamas
na krai long soim wanem samting em i pilim. Yumi
ken lukim dispela taim em i beten na krai long
Papa bilong em long gaden Gesemani.

Sapos Jisas i askim yumi long pogiv, Jisas ino
askim long mekim wanem samting i hat tumas. Em
i no tok olsem em bai isi, tasol em i askim yumi
long lusim sin bilong arapela na beten long ol birua
husat i bagarapim yumi. Dispela em i isi bikos taim
yumi kisim baptais, yumi kisim pinis nupela laip na
Holi Spirit. Long beten bilong Papa bilong mipela,
yumi tok; "Papa, lusim sin bilong mipela olsem
mipela i lusim sin bilong narapela ol i mekim sin
long mipela,” Long Matyu 6:14 Jisas i tok, "Sapos
yu lusim sin bilong narapela, Papa bilong yu long
Heven bai lusim sin bilong yu. Sapos yu no lusim
sin bilong narapela, Papa bilong yu ino inap lusim
sin bilong yu tu,”

Sapos yumi ino inap pogiv, God ino inap pogivim
yumi tu.



WANTOK

Februari 16 - 22,2006

res 11

GUTPELA
HELPIM
SKUL:

Pater Joseph
Sakite bilong
Simbu Katolik
Daiosis i givim
skut bilong kaikai
long ol manmeri
biiong ples Minai,
Simbu.

Wokso

%

Veronica Hatutasi
i raitim

KATOLIK Sios bai
kamapim  Nesenel
Pastoral Plen bilong
stiaim rot sios long
kantri i go long em,
insait long wanpela
woksop long mun
Mas long Goroka.

Opis bilong Katolik
Bisops Konferens i tok
dispela plen i bihainim
ol toktok i bin kamap
insait long Jenerel
Asembli (GA) bilong
Sios na ol arapela
bikpela sios bung long
2003 na 2004.

Long GA, ol Katolik
manmeri i bin makim ol
wan wan long ol 19
daiosis i bin serim,
autim na kamapim ol
tingting bilong ol long
wok we ol i laikim
Katolik Sios long PNG
i mekim long ol yia i
kam.

Kefamo Konperens
Senta long Goroka,
Isten Hailans Provins
bai lukim ol bosman
bilong ol Katolik
Komisin long kantri bai
bung long glasim na
skelim ol ripot bilong
GA na yusim oisem ol
as stiatok long
kamapim Nesenel
Katolik Pastorel Plen.

Bryan Cussen em
wanpela save man
long Pastorel Plening
bai go pas long wok-
sop we bai stat long

Mas 10 inap long de
namba 19.

Woksop i kam aninit
long Sios Patnasip
Progrem hilong
strongim ol institusen
na fanding sapot long
dispela i kam long
AusAID Sios patnasip
progrem na Caritas
Australia, em helpim
grup bilong Katolik
Sios.

Long wankain taim
tu, ol Katolik Edukesen
Seketeri na Kodineta
long kantri bai holim
10-pela de Menesmen,
Lidasip na
Komyunikesen wok-
sop long Pot Mosbi
klostu long pinis bilong
mun i kam.

Opis bilong Sios pat-
nasip Progrem (CPP) i
tok long dispela wok-
sop, ol Katolik
Edukesen Seketeri na
Kodineta i save gat
dispela kain bung long
olgeta long kisim skul
long skruim save
bilong ol long eduke-
sen menesmen.

Long ol yia i go pinis,

samting we bai kamap
long kos long Don
Bosko  Teknolojikel
Institut we bai stat long
Mas 27 inap long Epril
7.

Ol bikman ya bai

lainim ol samting
olsem fainensel
menesmen, opis

etministresen, plening,
taim menesmen na ol
kain lidasip. Taim ol
opisa i kamapim gut-
pela wok long ol eria
ya, wok long karimaut
gutpela sevis i go long
pipel bai kamap strong
tu. Tu, ol opisa bai gat
save long toktok wan-
taim ol AusAID ejensi
lain, ol wan wan sios
bai toktok wantaim ol
gavman Liesen opisa.

DWU na sioswok
bung wantaim
komyuniti

Salome Vincent i raitim

| gat wanpela wok bung wantaim namel long ol
lokol sios na Bisnis na Menesmen Grup bilong
Divine Word Yunivesiti, long givim trening ria ol
arapela kain sevis i go long Madang komyuniti.

Big man bilong Bisnis na Menesmen Fakalti
long DWU, Dokta Romulo Lindia i tok taim dispela
patnasip o wok bung i bin stat long 2005 wantaim
Jomba Peris. Etministresen bilong skul i no bin
givim mani long helpim ol, long wanem skul i
laikim bai ol i mas wok hat long strong bilong ol
yet.

Dispela tupela grup i kisim bikpela luksave taim
ol i winim K10, 000 long wok ol i mekim long
helpim komyuniti.

Long wanpela miting long Februeri 11, Dokta
Romulo i mekim wanpela tok askim long peris
kaunsel bilong Holi Spirit sios sapos ol i laik stap
insait long dispela patnasip. Ol memba bilong
peris kaunsel i amamas tasol na givim tok orait
bilong ol. Long dispela miting ol i toktok long ol
progrem we bai i kamap long wanwan mun bilong
dispela yia.

Wok bilong ol bai i lukluk fong skulim na givim
trening long ol yut na ol pipel insait iong kcmyuni-
ti husat i gat intres long lidasip, liklik bisnis menes-
men, wok bilong kamap gutpela papamama na
long divelopmen bilong wanwan manmeri.

Wanpela progrem ol i kolim long medikel misin
bai kamap long mun Ogas. Ol lain bilong RD Tuna
bai helpim ol long skulim ol manmeri long we
bilong sekim presa bilong blut, we bilong lukautim
gut ol pikinini, we bilong lukautim ol disebel man-
meri na long givim aut marasin.

Dokta Romulo i tok bikpela samting ol i laikim,
em long skulim ol manmeri long kamap ol gutpela
bisnis lain na wok ol i lukluk long em nau em long
kirapim wanpela stoa bisnis bilong komyuniti.

Em i tok wantaim dispela mani ol i kisim, em
bilong helpim ol wantaim ol progrem bilong ol long
dispela yia. :

GLASIM

TOK

wantaim q\

'BISOP PETER FOX

Pilai Kat 1 gat
Skul bilong Yumi

MI save karim wanpela pek pilai kat long bilum
bilong mi na dispela i nap mekim yu i kirap
nogut. Mi no gembol o pilai laki tasol watpo na mi
save karim pilai kat? Pilai laki em i wanpela
samting i save kamapim hevi tasol mi save
yusim pilai kat long pilai trik wantaim. Pilai kat
nating wantaim ol poroman i ken kamapim ama-
mas na i no pasin bilong gembol.

Mi gat askim sapos yu save lukluk gut long
wanpela pek bilong pilai kat. Yu save lukim tu
olsem King Hat em wanpela king tasol i nogat
mausgras long em? Na Spet Ais i gat moa bilas
long ol narapela? Olgeta kat i narakain long
wanpela narapela. Tasol sapos yu lukluk long
beksait, ol i luk wankain, tasol sapos yu lukiuk
long ol pes, ol i narakain. Em i wankain long
pipel tu. Wan wan i narakain.

Wanpela dek kat we sampela i lus i nogat yus
bilong em. Olgeta kat i mas stap sapos yu laik
pilaim gutpela gem. Bai yu mas gat olgeta kat
bikos wan wan i narakain. Wankain wantaim
pipel tu. Yumi olgeta i gat samting long givim
bikos yumi wan wan i bringim samting i narakain
long gem ¢ pilai bilong laip.

PNG i wanpela ples i gat ol planti narakain
samting. Em i gat planti tokples, kalsa o tum-
buna pasin, ol sios na ol kain bilip. Tru, yumi
save tok wan wan tokples, lotu na kalsa bilong
yumi em i top tasol sapos’ yumi laikim kantri
bilong yumi i kamap strong na develop gut, yumi
olgeta i mas wok bung wantaim long kamapim
gut kantri bilong yumi. Wan wan man i gat wok
long mekim, olsem tasol ol pilai kat long wanpela
pek kat i narakain. Yumi laikim ol kain kain pipel
wantaim ol kain kain save long go hetim kantri
bilong yumi.

Pilai kat i ken skulim yumi tu narapela samting.
Na dispela em, wanpela kat em yet i nogat yus o

wanpela kat tasol pasin kat wantaim raba na em
hai hat long brukim.

Long PNG tu i kamap strongpela, yumi mas
yunait na wok bung waiitaim long strongpela
bilip long Papa God i bungim yumi wantaim.
Sapos yumi lukautim yumi, famili bilong yumi,
vile, ol wantok na abrusim ol narapela, satan bai
brubrukim yumi wan wan na dispela gutpela
kantri bilong yumi bai bagarap na bai nogat long
em.

Yumi mas wok wantaim, luksave long wanpela
narapela, maski yumi i no wankain, sapos yumi
laik pilaim hap bilong yumi long dispela gem
bilong laip.

planti long ol lain i kam [{&p

long kos i bin askim
sapos ol i laikim tu
trening long lidasip na

komyunikesen eria na [§

wantaim mani helpim
bilong CPP, askim
bilong ol i karim kaikai.

Nesenel Katolik
Edukesen Komisin
wantaim Divain Wod
Yunivesiti i redim ol




pes 12

Veronica Hatutasi
i raitim

OL SKUL insait
long Nesenel Kapitel
Distrik (NCD) i gat
bikpela hevi nau long
nogat moa spes long
kisim moa nupela o
trensfa sumatin i kam
insait.

Olsem na askim i go
long ol arapela provins

Febiruari 16 - 22, 2006

olsem long Sentrel na
Milen Be long kisim ol
sumatin inap ol NCD
skul i gat spes.

Long wankain taim
tu, askim i go long ol

papamama long pin--

isim skul fi long ol
pikinini bilong ol bipo
long pinis bilong Tem
1.

Asisten Edukesen
Seketeri_bilong NCD

~ HELT na EDUKESEN

WANTOK

Tau Nana i tok i nogat
moa spes long kisim ol
nupela na trensfe
sumatin long olgeta
level bilong skul stat
long Elementeri i go
antap long Gret 12.
Long nau, i gat moa
long 60,000 sumatin
long olgeta gret level
insait long ol NCD skul.
Na bikos long hevi long
spes na planti skul

pikinini i nogat hap

long skul long em,
edukesen atoriti i
askim sampela skul
long kisim ekstra o
wanpela moa klas
bilong Gret 9 na 11.

"I nogat moa spes
insait long ol NCD skul
long olgeta level nau.
Hevi em nogat moa
klasrum we ol sumatin
i ken skul long em long
ol skul. Bikos long dis-
pela hevi, mipela i

askim sampela skul
long kisim wanpela
moa Gret 9 na 11 klas.
Mipela i sori tasol bai
mipela i wokim wanem.

Longpela lista bilong
ol sumatin i weit i stap
tasol mipela i nogat
spes long kisim moa
Gret 9 na 11 na ol ara-

pela moa. Mipela i
askim ol arapela
provins long helpim

mipela na kisim ol

sumatin long ol skul
bilong ol," Mista Nana i
tok.

Em i tok wok long
kisim ol Gret 9 na 11 i
pinis las wik Februeri
10 na olgeta trensfe
wok bai klia long pinis
bilong dispela mun.

Long wankain taim,
Mista Nana i amamas
long gutpela stat long
dispela yia insait long
NCD we 95 pesen
bilong ol tisa i bin kam
gut long statim wok
long 2006 skul yia.

Long sait bilong ol
skul fi, Mista Nana i tok
ol i larim ol skul pikinini
i go insait long skul
taim ol i peim daunbilo

Dispela i bihainim tok-
tok bilong Edukesen
Minista.

"Tasol mipela i sin-
gaut long ol papama-
ma i mas luksave long
wok bilong ol na peim
olgeta skul fi bilong ol
pikinini bilong ol na
taim bilong pinisim ol
skul fi em long pinis
bilong Tem 1. Dispela
em disisen Dbilong
Distrik Edukesen Bot,"
Mista Nana i tok.

Em i tok planti papa-
mama na sumatin i gat
bikpela skul fi dinau
long ol skul long NCD
long las tupela yia na
ol i mas mekim sami-

DIPATMEN BILONG FOREN AFES NA IMIGRESEN
Imigresen na Sitisensip Divisen

PABLIK NOTIS

APEC Bisnis Travel Kzt

APEC Bisnis Travel Kat

Stat long mun Januari 2006, PNG i stat wok aninit long APEC Bisnis Travel Skim. Aninit long dispela
Skim, husat ol PNG manmeri gat nem i ken wokim aplikesen bilong kisim wanpela APEC Bisnis Travel
Kat. Dispela APEC Bisnis Travel Kat bai opim rot bilong ol tru tru bisnis manmeri long mekim wok bis-
nis bilong ol wantaim ol APEC memba ekonomi long raun i go long ol APEC memba ekonomi na ol i
no inap long aplai long kisim visa olgeta taim ol i travel raun.

Ol APEC Memba ekonomi em:

® Australia ® Chile f
® Brunei Darussaiam ® China

® Hong Kong (China) ® Indonesia
® Chinese Taipei ® Malaysia
® Singapore ® Japan

® New Zealand ® Peru

® The Philipines ® Thailand

Elijabiliti Kraitiria o mak bilong ske-
lim

Long kwolifai long aplai long kisim wan-
pela APEC Bisnis Travel Kat, wanpela
PNG sitisen o manmeri i mas mekim
wok bisnis wantzim ol APEC memba
ekonomi na i mas i gat sapot bilong
wanpela long ol dispela bisnis:

® PNG Business Council;

® Chile PNG Chamber of Commerce;

® ChilePNG Chamber of Mines and
Petroleum;

® ChilePNG Fisheries Authority; na

® Chile PNG Forestry Authority.

| go moa yet, ol apliken i mas:

® Chilel gat wanpela PNG paspoti
aninit long lo bilong PNG; na |
® Chilel gat gutpela pasin na nem

insait long bisnis komyuniti na i no \
sanap kot insait long PNG. ‘

i
Rot bilong bihainim long Aplai l
|

Sapos yu tok yesa long ol samting |
antap na yu laik aplai long kisim wan- |
pela APEC Bisnis Travel Kat, yu mas
givim wanpela aplikesen fom pepa wan-
taim olgeta sapoting pepa long

Imigresen na Sitisensip Divisen Opis,
Moale Haus, Waigani. Yu ken kisim ol
Aplikesen fom pepa long Moale Haus.
Ol Klaien Sevis taim em long 9 kilok
moning i go inap 12 kilok belo long
Mande, Trinde na Fraide. Ol aplikesen
em ol bai stretim kwiktaim tasol bai i
mas kisim tok orait i kam long ol APEC
Memba Ekonomi pastaim.

Aplikesen Fi

Aplikesen fi bilong wanpeia APEC
Bisnis Trave! Kat em:

® Chile K400 bilong nambawan kat;
na

® Chile K300 bilong riniuim kat olgeta
taim.

Validiti o taim bilong kat long wok

Ol APEC Bisnis Travel Kat inap wok
inap long:

| ® ChileTupela krismas (o bihainim

laip bilong paspot - wanem long
tupela i sotpela taim moa) long stat
bilong em; na

® ChileTripela krismas (o bihainim
laip bilong paspot - wanem long tue-
pla i sotpela taim moa) long taim
bilong riniuel.

Maski kat i ken stap laip inap long
tripela krismas olgeta wokabaut i go
long wanpela APEC Memba Ekonomi i
no inap long abrusim mak bilong 60 de.
Bihain long dispela mak, husat manmeri
i holim kat i mas lusim dispela kantri em

i stap long en. Sapos em i no lusim

kantri, bai em i karim bikpela tambu

long go bek long dispela wanpela APEC
Memba Ekonomi o kanselim bilong kat
em i holim.

Wok

Husat manmeri i holim wanpela APEC
Bisnis Travel Kat i no inap iong painim
nupela wok insait long ol APEC Memba
Ekonomi. Nogat tru.

Kanselesen

APEC Bisnis Travel Kat em i olsem ol
arapela visa o entri pemit na ol i ken
kanselim bihainim ol lo bilong ol APEC
Memba Ekonomi yet.

Ol Dipenden na ol Pikinini

Ol Dipenden na ol pikinini i no inap long
kisim dispela APEC Bisnis Travel Kat.
Ol Dipenden spaus o marit na ol pikini-
ni husat i laik bihainim wanpela man-
meri i holim wanpela APEC Bisnis
Travel Kat bai i mas aplai bilong wan-
pela visa i kam stret long dispela APEC
Memba Ekonomi.

Moa Toksave

Moa toksave na ol APEC Bisnis Travel
Kat em yu ken kisim long Imigresen na
Sitisensip Divisen opis long Moale
Hause, Waigani o yu ken ringim telepon
namba 323 1503.

pr L.

Rt. Hon. Sir Rabbie L. Namaliu
CSM KCMG MP

Minista bilong Foren Afes
Imigresen

na

mak skul fi ol i kolim
long "Minimum entri fi".

ing long pinisim ol
peimen.

TSK
LUKAUT

wantaim .,

DAVID EPHRAIM

Gavman mas Karimaut

Bisnis Aweanes

LONG dispela taim populesen bilong yumi i
wok long go bikpela moa yet na yu yet ken lukim
taim yu laik kalap long bas i go long wok o skul
olgeta moning. Long Mosbi yet dispela hevi em
i bikpela moa yet.

*Traim sanap long Gerehu bas stop we planti
manmeri i save resis long kalap long bas i go
ISiig skul na wok. Yu gat wanen tingting long dis-
pela; yu ting em asua bilong Gavman o asua
bilong ol kampani wantaim ol skul long nogat
trenspot long ol summatin na wok manmeri.

Sapos yu no save; mi amamas long tok aut
long yu olsem; dispela wok hevi Gavman i sapos
long ronim; planti tingting long infomol bisnis.
Sore tru wantok infomol bisnis bai ino nap groa
strong taim gavman i gat eksport driven polisi;
we i lukluk long Macro Ekonomi; we i minim
olsem ol bikpela kampani husat i wokim mani
long kain kain rot olsem; haus, gol main na ol
narapela; Bilong wanem na mi tok olsem em i
wok bilong Gavman long helpim na strongim ol
besik o ol liklik samting we i save wokim laip i
stap amamas na orait.

Trenspot em sapos long ron aninit long ol
Provinsel gavman menesmen; ol bisnis man
husat i gat bas i mas sainim kontrek wantaim
provinsel gavman na bai kisim ol hap winmani
bilong ronim bas;

Long dispela rot bai gat gutpela sevis na i no
olsem yu resis olgeta moning long go long wok.

Olsem mi bin statim pastaim antap long info-
mol sekta bisnis na i moabeta yu mas save moa.
Infomol sekta bai ino nap strongim ikonomi
bilong wanem, liklik bisnis we ol gras rut i ronim
profit i go long ol Saina man long baim kago
bilong stoa; orait yu wokim profit yu kisim i go
long Saina man; nau Saina man i kisim na
wokim kain kain stail bilong em long salim i go
ausait long kantri. Long salim ol bikpela mani i
go ausait wantaim nogat takis long mak bilong
K25,0000 na Saina man i ken putim long planti
ol beng akaun na salim long planti nem i o long
kantri bilong em.

Yu ting wanem long dispela?

Sapos gavman laik sapotim infomol bisnis, em
mas kamapim edukesen lening rot long lainim
long gras rut long kamapim bikpela bisnis yusim
ol risos olsem diwai em i gat.

Yu gat wanem tingting long dispela tingting mi

gat?
=

OPIS BILONG HAIA EDUKESEN

4 PABLIK NOTIS
- GREDING SISTEM BILONG OL TESAS AWOT

Wok bilong dispela pablik notis em long tok klia long ol tingting wari we ol pablik i
kirapim long sait bilong ol Gred Poin Averes (GPA) we ol i save yusim long makim ol
TESAS awot.

Dispela sut toktok olsem i gat tupela GPA sistem em i no tru. Sistem we i stap nau i
save makim liklik mak bilong GPA inap long 1.6 na bikpela mak bilong em i stap olsem
GPA 4.0. Samting we i narakain long sistem bipo em i no planti sumatin i wok long sko-
rim namel long 1.6 na 1.9 GPA i wok long kisim ol TESAS Awot bikos bikpla namba
bilong ol sumatin i wok long skorim antap long 2.0. Lukim piksa tebol i stap daun bilo.

POLISI WE | STAP NAU YET

TESAS awot i save ron inap long wanpela akademik yia tasol na long pinis bilong wan
wan yia i save gat wok glasim we ol institusen yet i save mekim.

Ol TESAS Awot i save go long husat manmeri bilong Papua Niugini stret.

® We wanpela institusen o skul bilong haia edukesen long skul insait long wanpela
progrem we gavman i luksave long en;

® We nem bilong sumatin em skul o institusen bilong haia edukesen yet i givim long
Opis bilong Haia Edukesen bilong sekim long winim skolasip insait long mak
bilong TESAS bilong progrem;
Husat i skorim wanpela gred poin averes (GPA) insait long mak bilong ol kategori
olsem:
O Akademik Skolasip - 3.6 i go inap 4;
O Haia Edukesen Kontribusen Asistens Skim - 1.6 i go inap 3.5 na
O Self Sponsa-0.8igoinap 1.5.

Wanem skoa aninit long 0.8 em i feil na bai nogat sans long kisim sileksen o sko-
lasip.

Insait long TESAS Polisi, stet 0 gavman i holim rait long:

® Makim ol progrem we TESAS i mas karamapim;

® Makim namba bilong ol skolasip i go aut olgeta yia; na

® Makim ol kondisen bilong givim dispela awot olsem sot bilong fanding o mani.

CHE | BIN MEKIM SAMPELA SENIS LONG AWOTS SISTEM

Stat long 2000, husat sumatin i skorim GPA we i 1.6 o0 antap i bin i gat sans long kisim
wanpela awot. Tasol groa long enrolmen bilong ol sumatin long sekonderi skul sistem
i no wankain olsem halivim mani i kam long stet. Wankain tasol, ol TESAS ples i lukim
bikpela mak bilong resis insait long ol institusen bilong haia edukesen, we planti
sumatin i hatwok tru long holim pasim awot ol i winim o kisim nupela awot.

Awot sistem bipo long 2005 i bin i gat sampela rot bilong mekimsave we ol sumatin
husat i gat GPA namel long 1.6 na 2.0 i bin go het yet long kisim ol TESAS awot, na
ol sumatin husat i no stap aninit long TESAS olsem ol self sponsa sumatin na ol non
skul liva we GPA bilong ol i antap moa i no bin kisim luksave.

Pasin long laspela 5-pela yia i go pinis i soim olsem ol GPA skoa i wok long winim 1.6
na 2.0 na mani ol i makim bilong TESAS i no go antap long opim namba bilong ol
TESAS skolasip.

Dispela stetistik distribusen o namba piksa i soim as tingting bilong wanem tru ol
sumatin husat i kisim 1.6 i go inap 1.9 GPA i no kisim TESAS.

Norrvad Distritasion Function of 2006 HSC GPA
V=NCORMIIST(x, Maan, St_Deviatian)

| khm long OHEV n;%h;;aman 2006

Tingim: GPA distribusen i bihainim wanpelé nomol distribusen or graussian dis-
tribusen.

Dispela piksa sat i soim ol GPA skoa bilong ol sumatin insait long ol PNG treseri insti-
tusen na i raunim averes bilong 2.3 o numerikel averes GPA wantaim 0.34 stendat
diviesen raunim dispela averes. Namba bilong olgeta sumatin insait long dispela hap
em 8,420.

Sampela gutpela luksave em:

a) 68% veliu i sindaun namel long 1.95 na 2.64 GPA,
b) 95% bilong ol GPA veliu i sindaun namel long 1.6 na 2.98,
c) 97.7% bilong ol GPA veliu i sindaun namel long 1.26 na 3.33.

Samting olsem 80% bilong ol sumatin i skorim antap long 2.0 GPA, na 98% bilong ol
sumatini skorim antap long 1.6. Dispela i min olsem samting olsem 2% bilong ol
sumatin i skorim aninit long 1.6, na 19.6% bilong ol sumatin i skorim aninit long 2.0
GPA. OR 80.4% bilong ol sumatin i skorim antap long 2.0. Samting olsem 0.4% long
ol sumatin i skorim antap long 3.0 na 80% long ol i skorim antap o wankain olsem 2.0

Froquency

888888388858 8E8 TR 0EY
EEFRRTERRRTRIREIT NN L

GPA Range

GPA olsem i stap insait long dispela histogram daun bilo.

Insait long sam 98% bilong ol sumatin i skorim antap long 1.6 GPA, olsem na senis i
kamap long ol awot we i luksave moa long ol sumatin i skorim ol gutpela mak long skul.

NUPELA AWOTS SISTEM

Dispela fekta o samting antap i stap long as bilong Komisin bilong Haia Edukesen
(CHE) long mekim ol senis long TESAS awot sistem long 2004.

CHE i bin pasim tingting leng putim olgeta sumatin (ol sumatin i kisim TESAS na ol self
sponsa) husat i stap insait long ol institusen bilong haia edukesen long wanpela grup
tasol na givim TESAS i go aut bihainim namba bilong ol institusen. Awot bai go long
namba wan GPA i go daun long dispela i stap daun bilo inap kwouta 0 mak bilong em
i pinis. Ol arapela kendidet sumatin husat i no kisim TESAS bihainim dispela rot bai i
mas kamap self sponsa.

SAMERI O BUNGIM OL BIKPELA TOKTOK

Ol GPA skoa i go antap tru bikos planti sumatin i skorim antap long 1.6 GPA. Olsem

" na bikos 1.6 i makim liklik namba bilong GPA, em i nogat moa strong olsem kat op

veliu. Wanpela GPA klostu long averes bilong 2.29 nau bai kamap minimum skoa.
Olsem tasol, mani i go long TESAS i no wok long go antap bihainim groa bilong ol
sumatin enrolmen, namba bilong ol TESAS skolasip i no wok long go antap. Olsem na
ol TESAS skolasip bai lukluk moa long ol sumatin husat i skorim 1.6 GPA o antap. Bai
i go inap ol sumatin husat i skorim minimum GPA bilong 1.6 bilong nau bai nogat sans
long bihain taim.

Long kisim moa tok klia long ol TESAS awot, yu ken salim ol askim i go long ol sko-
lasip opisa long ol telepon namba 3012095 o 3012078 o salim pas i go long:
Scholarships Branch % b
Office of Higher Education

P.0O. Box 5117
BOROKO

Dokta William Tagis PhD
Ekting Dairekta Jenerel

Mani i no inap
StOplm sik HIV/AIDS - bia Edita

Dia Edita

Ml LAIK salim kom-
plen bilong mi i go long
Wantok Niuspepa na
nesenel gavman na
pablik long skelim.
Planti taim mi save ritim
long niuspepa na harim
long redio olsem, gav-
man i save toktok planti
long sik HIV/AIDS na
tromoi bikpela mani tru
long en. Na tu ol nara-
pela kantri tu i save
givim bikpela helpim
mani long daunim dis-
pela sik HIV/AIDS na i
no pinis yet. Na nau mi
laik  toksave long
Nesenel Gavman long
rausim bek dispela lo
bilong banisim ol man-
meri husat i gat dispela
sik bikos dispeia o i
stap na sik i wok long
groa bikpela tru long
kantri bilong yumi PNG.
Plis mi laikim nensenel
gavman mas rausim
bek dispela To nau na
kisim poto bilong dis-
pela 11,852 manmeri
we i gat dispela sik
pinis na putim long pab-
lik. Na mi laikim
Gavman wantaim Helt
Dipatmen mas kisime
nem na poto bilong ol
na putim long pablik na
ol pablik i ken lukim
nem na poto bilong ol.
Na taim ol manmeri

husat i gat HIV/AIDS ol

U- Vistrak i paollm ol Manus pipel

harim ol lukim nem na

poto bilong ol kamap |

long pablik ples em bai
ol i no inap long raun
gen na givim sik long ol
narapela manmeri
bikos ol bai sem na i no
inap long raun long
pablik. So dispela rot
tasol em bai stopim sik
HIV/AIDS. So nau mi
gat tupela askim long
gavman na pablik.

Nambawan, sapos
wanpela man em kilim
narapela man, orait lo
blong kantri em tok
wanem?

Namba tu, sapos ol
manmeri husat i gat
dispela sik ol wok long
kilim planti ol gutpela
manmeri na pikinini, na
lo bilong kantri bilong
yumi em tok wanem
sapos kantri bilong
yumi i nogat lo bilong
dispela? Plis mi laik bai
nesenel gavman mas
putim ol long pablik
olsem yupela save
wokim long ol stilman.
Na em tasol husat laik
sapotim mi em welkam
tasol.

JACOB ABRAHAM
KIMBE

WES NU BRITEN
PROVINS

Uvistrak long Kimbe

Dia Edita

GAVANA bilong Benk na tu Gavman bilong PNG
i stopim ol manmeri long ol i noken harim gris
bilong ol konman Iong putim mani bilong ol long
"kwik mani skim" tasol ol manmeri long Wes Nu
Briten olsem long Kimbe taun, Talasea, Hoskins,
Bialla na ol Oil Pam setelmen i no isi long kap-
saitim mani bilong ol i go long haus bilong Peter

Pokarup long Kimbe taun.

Maski planti taim ol manmeri harim long redio o
ol ritim long niuspepa, tasol ol i got het long givim
mani bilong ol long kon lain.

Ol i harim kon toktok bilong kisim bikpela mani,
olsem na ol i wokim ID kat na save kat na i no isi
long go na kam long haus bilong Mista Pokarup

long Kimbe.

Planti pablik seven na ol wokman bilong gavman
na tu ol arapela. Kompyuta bilong ol i givim print
aut stetmen, hamas mani baibai ol i kisim, sampela
bai ol i kisim bikpela mani tru.

Antap long stetmen i gat nem bilong Noah

Musingku na Tonu long Bogenvil.

Nem bilong

bosman bilong Kwik Mani Skim, Noah Musingku -

Buka, Dr. Kwam Malai -

Pot Mosbi, Susie Hapoto -

Madang, Peter Pokarup - Kimbe.

Mi raitim dispela pas bilong helpim yumi no ken
givim gnani bilong yu long ol kon lain, nogut mani
bilongryu em bai i lus. Sapot o agensim, rait i go
Iogg w;;ntok Niuspepa na mi ken lukim.

LUKE M D GOREA

KIMBE

WES NU BRITEN PROVINS

Yu laik autim tingting bilong yu -
Salim wanpela pas i kam long Edita iong:

Ol Pas i go long Edita

P. O. Box 1982
BOROKO
NCD

¥

Ml LAIK tokaut long
pablik olsem U-Vistrak
kwik mani skim bilong
Noah Musingku i kamap
pinis long Lorengau,
Manus provins.

Ol manmeri bilong
Manus i harim gris toktok
bilong ol kon lain na givim
planti mani pinis. Man i go
pas long dispela kwik
mani skim i wokim aninit
long haus bilong em
olsem benk long konim ol
manmeri bilong Manus.

| gat sain bilong 'pay
out' tu i stap na ol longlong

Tok lukaut i go long ol
pikinini Manus i stap long-
we olsem sapos ol lain
long ples i ring i kam long
salim bilong baim skul fi
bilong ol pikinini, no ken
tru givim kes mani i go
long ol.

Salim i go long skul o
putim long sek fom. Ol lain
long ples i wok long gia-
man yusim skul fi na bai
yu salim mani. Taim yu
salim pinis na ol kisim, bai
i no inap ring na toksave
olsem ol kisim mani pinis.
Ol bai hariap tru long
sanap long lain long putim
mani long dispela kon

Gavana bilong Benk
bilong Papua Niugini i
mas salim wanpela man i
go long Lorengau hariap
tru na skulim ol dispela
Manus pipel we het bilong
ol i lok pinis long dispela
mani skim.

Ol polis tu i mas arestim
ol dispela kon lain na
putim ol long kalabus.

Yu husat i laik sapot o
agensim, rait tasol long
Wantok Niuspepa.

NAUNAP IROS
LORENGAU
®  MANUS PROVINS

bilong Manus ya i no isi

long putim mani long hap. ~ Skim

i,

Gutpela manmeri soim tru pasin
bilong PNG long halivim

LAS WIK Sarere nait mitupela misis
painim hevi long ka aksiden long 2 mail
hil we wanpela bas i ron i kam antap long
wrong sait long rot. Mipela traim bes long
abrusim bas, tasol mipela bam na ka i
kisim bagarap, mi wantaim misis i kisim
sok na bagarap long skin.

Mi laik salim wanpela traipela tenkyu
long ol manmeri husat i bin halivim
mipela long sait long aksiden. Pasin
bilong yupela, i nambawan stret, i tru tru
pasin bilong PNG long halivim narapela

manmeri ‘long taim bilong hevi yupela
soim gutpela Kristen pasin stret.

Ol lain 2 mail, tenkyu tru, ol lain
Protect Sekyuriti na ol Polis lain tu ya.
Kain halivim bilong yupela i kam long
mitupela i nambawan tru.

Tenkyu tumas na God i blesim yupela.

BRIAN RICHES NA VAL SALAMA
POT MOSBI

Dia Edita

MI RAITIM dispela pas i go long tok
tenkyu long ol Darapap pipel long Murik
Leik long Is Sepik provins.

Ol i bin lukautim mi na ol grup membas
bilong mi long wanpela wokabaut mipela
wokim long Fonde 2/2/06. Mipeta lusim
Wewak taun long wanpela 75 hos pawa
autbot moto long 9.30 na go long
Darepap ples we si em i rap liklik na

hat long
basis bulong Darapap na Memdam ples.

Mipela kamap long Darapap ples long
biknait stret na ol pipel i kam kisim
mipela. Bikpela si bruk na klostu bagara-
pim mipela long ol diwai na ol kokonas

mjpela fohg go ingdit long -

Sapos yu save long emali, yu

Tenkyu Darapap pipel

long nambis. Bikpela tenkyu i go long ol
pipel bilong Darapap ples long lukautim
mipela na long Fraide mipela go raun
lukluk long Mendam ples na lukluk i go
long Karau ples bilong Praim Minista Sir
Michael Somare.

Dispela ples Darapap em pulap long ol
si kukamba na kina, fis, jéngpela tel
bilong kaikai. Tenkyu lon{ 4o sindaun
wantaim yupela ol Darapap.dong hausboi

‘bilong yupgla. - 4 _ -

JOHN KRIOSAKI
WEWAK
IS SEPIK PROVINS

ullmpubllongyul»

kam long: edltorial@wantok.com.pg
Yu mas raitim tru tru nem, telepan nambs na:pos opls
bokis bllong yu. Sapos nogat, mipela | no inap putim pas

bilong yu insalt long pepa.
Wantok | gat rait long katim o stretim ol pas bal em |
bihainim olgeta lo bllong niluspepa.

Morobe Savings &
Loans Society stap
yet o dai pinis?

Dia Edita

M! YET wanpela mangi bilong ples
baksait long ol longpela maunten bilong
Boana, tasol nau mi stap long ples
bilong Klinkii. Mi laik bai Gavana bilong
Morobe Songang Luther Wenge i bekim
dispela pas bilong mi na bai ol papama-
ma, na ol memba bilong Morobe
Savings na Loans Society bai save
wanem samting bai kamap long dispela
yia 2006 i go 2007 na i go moa yet. Mi
gat 4-pela askim:

Wan, Morobe Savings na Loans
Society dai pinis o stap yet?

Tu, sapos em stap yet, wanem kona
bilong Lae siti Morobe Savings i stap?

Tri, sapos em i davpms rpaattru i
asua?

Foa, Gavana bllong Mgrobe na Papa

| bllong Pipel Fes Patl bal yu mgkjm

wanem long savmgs bllong ol pipel?
N Mi bai qu long’ bekim bﬂonqu

,,,,, % ,ﬁ.,.&. £ a. s
MISTA MIS R. BONDI
BULOLO
MOROBE PROVINS

Gavman stap we?

Dia Edita

M! WANPELA mangi Lumi na mi stap
long ples inap 26 krismas olgeta. Mi
bilong ples Montrowo, Alingki, Sandaun
provins. )

Mi laik askim gavman bilong yumi na
Memba bilong Aitape/Lumi na 4-pela
Memba bilong Sandaun. .

Yupela i go tong wanem hap na
yupela lusim tingting long mipela ol bus-
man olsem Lumi, Yangkok, Fatim,
Karaitem na Edwakei. Mipela man ya na
mipela stap long ples. Mipela i no askim
yupela long mani, nogat. Mipela ol
mangi long ples i laikim rot tasol i no
mani bilong yu.

Na sapos yupela i no stretim wari
bilong Lumi na Yangkok, tingting gut
long 2007. Makim olgeta manmeri
bilong Lumi, Yangkok na Sandaun olge-
ta. Kain man olsem mi, mi-gat wanpela
fementri na olsem na mi toktok planti
long dispela.

| no wanerh em rot. tasol Miwanpela
fes mangi long sh!im wanpela fementri
long ples bilong mi Montrowo Aungki
long Wes Wape, Lumi distrik. Long nau
yet mipela i no save lukim kar i ron i go
long Fatima -0 Lumi, nogat tru. Ating
yumi mas 4. stap oﬂsen; tumbuna bilong
bipe 1940. ‘

Ating wanpela merhba tasol em
Andrew Kumbako: Nuku Open. Em
orait ya. Yupela Nuku no ken rausigh em,
larim em i stéip: £m rait man ya na ol
sampela mipela mas rausim ol {fong
2007. :

Em tru ya rausim ol kelia, olgeta pipel
bilong Sandun yupela wanbel long dis-
pela toktok, orait sapotim mi tasol.
Sapas yu faik bekim toktok, mi wanbel
tasol.

JAY WAIWO
Lumi
SANDAUN PROVINS

T

Agrikalsa - Baksait
bun bilong PNG

SAPOS yu gat graun, yu gat bihain taim. Sapos
yu nogat graun, yu bai dirip tasol olsem kanu i
nogat stia bilong em. )

Tru tumas, agrikalsa na wok gaden em i samt-
ing i stap insait long blut bilong yumi ol manmeri
bilong Papua Niugini.

Nesenel Gavman i bin kirapim bikpela luksave
bilong en long agrikalsa sekta taim em i opim Grin
Revolusen polisi bilong em.

Aninit long dispela polisi bilong gavman, planti
wok i bin kirap nabaut long kantri bilong strongim
wok bilong ol liklik ples manmeri husat i save sin-
daun long wok agrikalsa.

Ol dispela lain, ol liklik manmeri bilong ples
husat i gat lain kakao, kokonas, kopi o gaden
kumu bilong ol yet i save long kaikai i save kam
long hatwok.

Insait long niuspepa bilong ol grasruts stret, i
gat wanpela spesol i lukluk long wok agrikalsa.
Insait long dispela spesol bai yu ritim stori long
Pres Produs Divelopmen Ejensi (FPDA) na tingt-
ing bilong ol long opim wanpela bikpela bak stua
bilong ol pres kaikai i save kam long ol ples insait
long Hailans rijen.

Dispela em i wanpela bikpela wok kamap we i
soim tru olsem wok bilong groim ol kumu na ara-
pela gaden kaikai bai i ken holim strong kantri
bilong yumi long bihain taim.

Tude sapos yu wokabaut i go insait long ol
bikpela stua insait long ol taun na siti, bai yu lukim
planti ol kumu na prut samting em ol i save baim
long ol ovasis kantri na kam salim gen hia insait
long PNG.

Bilong wanem na bai yumi mas lukluk long ol
arapela kantri long baim ol samting we mipela yet
i ken groim hia long graun bilong yumi stret.

Planti arapela kantri long wol i save tromoi
bikpela mani tru long baim ol prut na kumu bikos
ol i nogat moa rot long groim ol yet.

Na yumi hia long dispela ples we graun bilong
en i gat planti gris tru na ol tumbuna bilong yumi i
gat inap save long wok long graun, bai yumi mas
baim kumu bilong Australia o prut bilong Nu Silan
yet? Bilong wanem na i olsem?

FPDA i mas kisim luksave na sapot bilong ol
arapela pres kaikai bisnis insait long kantri. Wok
ol i save mekim i no bilong strongim ol bikpela bis-
nisman tasol. Nogat. Ol i save tingting tu long ol
likik manmeri husat i save groim pres gaden
kaikai bilong ol. Luksave i mas i go tu long ol lain
olsem Nesenel Agrikalsa Risets Institut (NARI)
husat i save givim gutpela stia long ol liklik fama
na husat i save painim ol nupela, moa strongpela
rot bilong kisim kaikai long graun. Bikos sapos
yumi nogat graun, bai yumi lus long bihain taim.

SOMARE bai tingting long
rausim husat na kisim husat
long kam insait long kabinet
bilong em nau?

Em bikpela askim planti poli-
tikel pati na ol politiks lain i wok
long askim i go i kam.

Somare gavman i ken
senisim ol minista i go kam nau
bikos em i nogat wanpela samt-
ing bai i pretim gavman bilong
em long nau i go inap long
2007 nesenel ileksen. Olgeta
plen na polisi bilong gavman i
stap pinis na i wok long wok i
stap.

Wok bilong gavman em long
putim mani tasol i go long ol
dispela plen na polisi long ol i
wok strong moa inap long
2007.

Plen bilong gavman long
strongim wok didiman na
wokim moa rot long pulim moa
mani i kam insait long kantri i
karim kaikai pinis olsem na nau
strong bilong mani i sanap
strong agensim mani bilong
arapela kantri. Ol bisnis i stat

long kirap na ron strong na
planti bisnis i mekim profit na ol
i amamas long dispela gav-
man.

Olsem na Somare bai tingt-
ing long amamasim olgeta lida
bilong palamen. Long mekim
dispela em i mas rausim sam-
pela minista na makim sampela
nupela.

Sampela han mak i kamap
olsem gavman bai senisim ol
minista yet. Ol toktok long
makim bilong Difens Komanda
na givim em nupela taitel olsem
Jenerel i kamapim sampela
kain tok pret long Minista bilong
Difens. | gat tokwin i kamap
pinis olsem Difens minista bai i
go na narapela man bai kisim
ples. Sapos em i go, dispela i
min olsem pati bilong em PNG

Pati bai lusim ol sia bilong em
tu long Agrikalsa.

Long narapela sait, ol lain
bilong Pipels Nesenel Kongres
(PNC) i amamas na wetim dis-
pela taim tasol bai Praim
Minista i singautim ol i go long
gavman. Oposisen lida na PNC
lida Peter O'Neill i bin statim
wanpela gutpela plen o senis
bilong ol distrik i bihainim tasol
em i no pinisim. Olsem na ating
Praim Minista i mas kisim em i
go bek long pinisim dispela dis-
trik level rifom bilong em.

Pipels Progres Pati (PPP) tui
no sindaun gut long gavman.
Hap i stap long gavman na hap
i stap long oposisen. Olsem na
Somare bai ting long lusim ol i
go long sait na stretim sindaun
bilong ol. Na em inap senisim
wantaim ol lain bilong PNC.
Sapos olsem orait ol minista
olsem Paul Tiensten, Posi
Menai na Mark Mapaikai bai
lusim wok minista bilong ol.

PNC i gat bikpela lain
memba long oposisen na ol

inap long kisim olsem 4-pela
minista sapos Somare i singau-
tim ol i go.

Somare i no inap pret o surik
long mekim dispela kain senis
bikos em taim bilong givim bel
isi long olgeta lida. Tasol em bai
mekim bihainim gutpela promis
olsem husat bai sapotim pati
bilong em, Nesenel Alaiens
(NA) long 2007 nesenel ileksen
na kam bek na sapotim em
long kisim gavman. Dispela
wanbel na promis tasol bai
mekim Praim Minista i rausim
husat na kisim husat long nau.

Kristen Demokretik Pati tu i
suvim het i kam insait long
piksa long kisim singaut bilong
Somare long ol i mas i go bung
wantaim em. Em pati bilong
memba bilong Henganofi
Dokta Banare Bun. Bikos long
gutpela wok Dokta Bun i mekim
agensim hevi bilong sik AIDS
insait long kantri, dispela inap
winim wanbel bilong Praim
Minista long makim wanpela
wok Minista long em.

Televisin

Gutpela bilong televisin

Taim televisin i no kam yet
long PNG, yumi no save lukluk i
go longwe long narapela graun
o kantri. Na tu insait long PNG,
sampela bilong yumi i no save
long narapela provins na ol liklik
ples tu. Tasol televisin i bin kam
insait long PNG, i helpim planti
bilong yumi nau bai yumi i ken
lukim narapela provins tu. Long
televisin bai yu lukluk long ol
kain kain samting i bin kamap o
i wok long kamap o bai i kamap.

Long televisin bai yu lukim ol
bikpela pait na bikpela guria na
narapela ol samting i kamap
pinis 0 wok long kamap insait
long PNG na tu long narapela
kantri.

Long televisin bai luksave
long nupela manmeri kain
olsem, praim minista, na king o
kwin na ol arapela bikman na
meri tu. Long televisin bai yu
lukim tu ol kain kain bikpela
hevi olsem Esia Sunami na
guria tu. Dispela em ol gutpela
bilong televisin.

Nau bai yumi lukluk long
nogut bilong televisin

OL PRINSIPOL BILONG

GUTPELA

wantaim Evangelist

Long yia 1973 na i kam long
yia 1986, kantri bilong yumi
PNG i bin i stap gut, nogat kain
sik olsem sik HIV/AIDS i stap.
Tasol gavman i bin tok orait na
kisim televisin kam insait long
PNG long yia 1986.

Tupela televisin i bin i kamaut
long ea. Namba wan em NTN
na EMTYV, tupela i bin ron. | no
long taim gavman i nogat mani
long ronim wok bilong NTN
insait long kantri olsem na ol i
pasim. Nau wanpela televisin
tasol i ron nau yumi kolim
EMTV. Dispela EMTV, yumi
lukim long olgeta hap insait long
kantri PNG. Tasol i gat sampela
televisin stesin i save kam insait
long ol bikpela taun na siti. | gat
wanpela samting ol i kolim dis
na i gat narapela samting tu i
stap ol i kolim amplipaia.
Dispela i save pulim narapela
televisin i kam insait long PNG.
Long televisin ol i soim ol kain

piksa i no gutpela tumas long
lukim. Long EMTV progrem i
save kamap ol gutpela tasol ol
muvi piksa i no gutpela tumas.
Long piksa sampela pasin
nogut i save kamap. Ol kain
pasin olsem raskol, stil, pasin
pamuk, ol kain kain pasin bilong
nait klab, pasin bilong haijekim
ol kar na balus, holap long benk
na sampela bikpela haus.

Dispela ol i kamap na ol
yangpela manmeri i sindaun na
kisim skul long wokim ol dispela
kain kain pasin.

Taim ol i lukim pinis na ol i go
traim, na samting i kam gut
olsem na ol i go het long mekim
i stap. Long narapela bikpela
TV stesin em SBS na ABC na
Haitron kampani i save givim
sevis long sampela televisin i
kam insait long PNG i save
soim kain kain pasin nogut long
ol manmeri i save lukluk long ol.
Nogut tru em tupela televisin
SBS na ABC. Dispela tupela
televisin i save soim planti rot
bilong pulim mani long skin
bilong ol manmeri. Na tu ol i
save soim kain kain rot bilong
pasin pamuk. Dispela i save
kirapim tingting bilong ol man-
meri na nau pasin pamuk i go

i gat gutpela na nogut bilong en

bikpela na dispela sik HIV/AIDS
tu i kam insait na bagarapim
planti manmeri pinis.

Ol gavman bilong yumi i
painim as bilong hau dispela sik
HIV/AIDS i bin kam long PNG
na i go bikpela. Hia em sam-
pela rot mi toktok long em.

Pasin bilong reip i go bikpela
insait long kantri em wanpela
bilong ol dispela kain samting i
stap long as bilong em. Taim ai
bilong yumi lukim wanem kain
samting i wok long kamap,
tingting i kirap na mekim eksen.

Insait long televisin SBS na
ABC taim muvi piksa i kamap
nogat malolo ol piksa i save
kamap olsem video kaset yu i
save pilai long em. Taim piksa i
kamap em bai stat na pinis
olgeta long pinis bilong em.
Taim ol yangpela manmeri o
pikinini o ol bikpela manmeri
husat i save lukluk long ol dis-
pela stesin, ol i save sikirap
long bihainim ol kain samting i
save kamap insait long ol dis-
pela tupela bikpela stesin.
Gavman na AIDS Awenes
Komiti i mas lukluk moa long
dispela tu na painim sampela
rot long yumi ken stretim ron
bilong ol televisin.

Tripela Bali nain 1 kamap
long Bali kot long trinde
Kot tok tupela mas indai

LASPELA tripela memba blong ol dispela pipel bilong Australia, em ol
i bin bungim ol sas bilong traim bringim hait ol drags, i bin sanap iong

Bali kot blong ol i kalabusim ol.

Olgeta bai nap bungim mekimsave long stap kalabus inap ol i dai.

Port Moresby niusman nau i stap long hap Steve Marshall, i ripot ikam long
Denpasar, ol i ting ol jas bilong Bali kot bai go het wantaim tingting bilong ol
long tambu tru long ol strongpela trak bihain long ol i bin givim strongpela
mekimsave long sikispela long ol memba blong "Bali 9" long dispela wik.

Foapela pipel bilong Australia i bin kisim toksave long kisim laip kalabus na

tupela i bungim ‘fairing skwat'.

Aste, Mathew Norman krismas bhilong em 19, Si Yi Chen, krismas bilong em !
20 na Tach Duc Thanh Nguyen 27, i kisim wanem kain toksave i kam long ol |

lain jas.

Sukumaran na Andrew Chan ol i bin painim ol i rong long rereim ol tingting
blong Bali 9 drag run, na kot i tok ol bai i mas indai.

- Redio Australia

Sri Lanka President i rulim aut askim
long narapela steit bilong Tamil

SRl LANKA Presiden, Mahinda
Rajapakse i tok pinis bikpela askim o
diman bilong ol Tamil Tiger long ol i
mas gat wanpela stet o kantri bilong
ol yet long not na is bilong ailan, bai
nogat, ol i noken kisim.

Taim em i wok lorrg mekim ol dis-
pela toktok, pastaim long ol pis o bel
isi toktok i kamap long Switzerland,
Presiden i tok gavman bai noken
serim o brukim pawa bai i ken go long
sampela liklik lain, na tok dispela long
rausim tingting long wanpela Tamil
stet i mas kamap.

-,

Liberation of Tigers of Tamil Eelam ‘
i tok lukaut pinis bai ol i statim gen ol -

pait agensim Gavman sapos gavman
i no givim ol wanpela stet bilong ol
yet.

Presiden Rajapakse i tok em bai
traim long luksave long askim blong
ol Tamil long kontrolim ol lain i gat ol
samting bilong pait.

Ol Tigers i sutim tok long ami long
sapostim ol lain i laik bruk, em
Komanda Karum i go pas long ol.

- Redio Australia

WOL na PASIFIKNIUS WANTOK

5

" AUTIM BELHAT: Wanpela bas draiva long kantri
! Nicaraguan bus draiva i kukim taia long pasim rot
bilong ol kar long namba 8 de bilong pablik
trenspot straik insait long siti Managua. Samting
. olsem 1,200 bas draiva i bin straik bikos ol i laikim

| gavman bilong ol long helpim long baim piul bilong

. MISTAIL O? Rocky em nem bilong dispela liklik dok
i wok long lukluk strong long kamera i stap. Rocky
.~ em i stap insait long wanpela resis- ol i kolim
‘ Westminster Kennel Club Dog So long Nu Yok Siti.
i Rocky bai resis wantaim samting olsem 2,500 dok i
- resis long stail bilong ol.

BRUKIM BANIS: Ol sapota bilong Haiti presidensel kendidet
Rene Preval i traim long go insait long Montana Hotel we
Provinsel llektorel Senta i bin kanselim wanpela pres kon-
frens long tokaut long ol namba bilong ileksen. Ol sapota i
kros na sanapim ol rot blok na kukim ol taia insait long biksi- *
ti Port-au-Prince.

Papua Niugini Kofi Growas Federesen

® Papua Niugini Kofi Growas Federesen (PNGCGF) em i wanpela
ogenaisesen bilong ol lain i save planim na lukautim kofi na i
gat 90, 000 memba husait em ol bikpela investa bilong kofi
indastri long PNG.

® PNGCGF fes taim tru nau i ken helpim ol lain i planim kofi long
salim o ekspotim i go ovasis.

. ® | gat bikpela sea long kampani bilong ol yet long USA, Kofi
% Pasifika Inc, husait ol i save salim kofi bilong ol i go long wol.

PNGCGF i gat nupela komoditi maket strateji we bai helpim ol
lain i gat gutpela risos long divelopim na lukautim bai ken
strongim indastri na tu helpim laip na sindaun bilong ol famili
bilong ol na Papua Niugini.

Sapos yu laik save moa:

i# PNG Coffee Federation ‘

. P.O Box 1066

g

'Goroka, Isten Hailans Provins
Telefon: 732 1388 Fax: 732 1385
E-mel: kofipasifica & datec net.p¢

lIntanet: coffeepacifica.com

'RUREL INDASTRIS KAUNSIL

Stori bilong en

Rurel Indastris Kaunsil em i wan-
pela long ol planti promota
bilong agrikalsa olsem wanpela
bikpela kontributa long
ekonomik progress o wok i go
het na strongpela sindaun insait
long Papua Niugini.

Dispela kaunsil em ol ogenais-
esen na asosiesen husat i save
mekim kain kain wok agrikalsa
insait long kantri i bin sanapim
na em i bin stat wok long mun
Epril 1990.

Long stat bilong em yet, Kaunsil
i bin givim bikpela wok long
praivet sekta na ekonomi taim
em i sindaun long ol kain kain
forum o kibung we ol lain olsem
Invesmen Promosen Atoriti,
Nesenel Traipatait Kaunsil,
Konsaltetiv Implimentesen na
Monitaring Kaunsil na ol arapela.
RIC em i wanpela memba bilong
Komoditis Woking Grup we
Dipatmen bilong Agrikalsa na
Laipstok yet i siaman bilong en.
Rurel Indastris Kaunsil i makim
intres o sindaun bilong olgeta
fama insait long Pdpua Niugini,
ol i save wok long sabsistens o
komesel wok agrikalsa, ol i save
painim gavman na komyuniti luk-
save olsem faming na ol fama

em ol bikpela samting long
bihainim sindaun bilong Papua
Niugini.

Ol bikpela as tingting
Ol bikpela as tingting bilong
Rurel Indastris Kaunsil em:

A. Long promotim agrikalsa
indastri insait long Papua
Niugini

B. Long promotim na lukau-
tim welpe bilong ol memba

C. Long skelim olgeta askim i
kam long husat Memba o
Asosiesen insait long rurel
indastri.

D. Long bungim olgeta
Memba aninit long wan-
peia bodi long kisim gut-
pela luksave long lo bilong
ol rurel indastri.

E. Long givim ripot long wan
wan taim i go long ol atoriti
bihainim ol lo na regulesen
o ol arapela lo o regulesen
we i karamapim rurel
indastris.

F.  Long sanap olsem maus-
man i go long Palamen
bilong Papua Niugini o
long ol arapela Atoriti o
opisel bodi long toktok long
wok bilong Asosiesen long
bagarapim laik bilong ol

memba na long pulim ai
bilong pablik i go long ol
samting we i gat bikpela
laik bilong pablik.

Long karim ol bikpela as
tingting bilong Asosiesen
long wok bung o sanap
wantaim husat bodi o
asosiesen i gat wankain as
tingting olsem dispela
Asosiesen na long dispela
as em ol i mas kamap long
wanpela agrimen long
kamapim dispela kain wok-
bung namel long ol
memba.

Long makim o votim wan-
pela manmeri o sampela
manmeri long  makim
Asosiesen long wanem ol
Komiti o Bod bihainim laik
na askim bilong
Asosiesen.

Long tilim aut ol infomesen
long sait bilong rurel indas-
tri namel long ol memba.
Long bungim na tilim ol
namba na arapela infome-
sen bilong ol rurel indas-
tris.

Long mekim ol
rekomendesen o stia tok
long ol arapela samting we
i bikpela long lukluk bilong

RURAL INDUSTRIES COUNCIL

RUREL INDASTRIS KAUNSEL

AGRIKALSA EM 1 GIVIM BIKPELA
HALIVIM LONG SAIT BILONG OL
KAINKAIN WOK DIVELOPMEN LONG
KANTRI NA OL KAIN WOK DIVELOP-
MEN WE BAI 1 GO YET LONG SAPOTIM
PNG NA OL PIPEL BILONG EM LONG
PLANTI YIA I KAM.

Toktok i kam long Siaman bilong RIC
Brown Bai CBE |

ol memba.

L.  Long kisim na karimaut ol ara-
pela wok we i mas kamap
bihainim ol arapela as tingting
bilong Asosiesen.

M. Long makim ol Trasti long
holim hap o sampela hap
bilong o propeti bilong
Asosiesen.

N. Long rausim husat memba
bilong Eksekyutiv o Opisa
bilong Asosiesen bihainim
wanem lo o mekimsave agen-
sim dispela memba o’ opisa
sapos ol i mekim rong long wok
ol i lukautim o ol kos memba o
opisa i no baim taim ol i mekim
wok bilong ol olsem wanpela
memba o opisa. Wanem
mekimsave o fain mani we
opisa i mas baim we kot yet i
makim.

O. Long investim mani bilong
Asosiesen olsem Eksekyutiv
yet i laik mekim.

P. O long mekim ol arapela samt-
ing we i ken karim kaikai bilong
ol arapela samting antap.

Kaunsil i ron aninit long lukaut bilong
Brown Bai CBE olsem siaman, i gat
mausman long olgeta Dbikpela
agrikalsa olsem kakao, kopi,
kokonas, wel pam, suga, laipstok, ti,
kakaruk na pisin, plantesen forestri,
raba, spaises, kukubu na ol arapela
gavman opis husat i save promotim
agrkalsa divelopmen. Fiseris sekta
em ol i askim ol long kisim mem-
basip. Mipela i ting membasip bai go
antap taim moa ogenaisesen i luk-
save olsem RIC i stap fa i gat ol
bikpela gutpela samting we i ken
kamap.

Agrikalsa

RIC i bilip olsem bihain taim bilong
Papua Niugini i sindaun wantaim
agrikalsa sekta. Dispela’'em i wan-
pela eria we bikpela namba bilong ol
Papua Niugini pipel i save gut long
en, na i ken mekim kamap olsem
wok bisnis insait long praivet na gav-
man sekta wantaim.

Agrikalsa sekta em i baksait bun
bilong Papua Niugini ekonomi we em
i save givim bikpela winmani na wok
long planti long olgeta pipel insait
long kantri. Na tu, em i save givim
kaikai na ol samting bilong mekim
wok insait long ol rurel komyuniti o
bus ples bilong kantri.

Long ol yia i kam na go pinis, ol gav-
man i wok long toktok tasol long

Veli, Isten Hailans provins.

agrikalsa sekta we ol i save tok ol i
luksave long en, tasol long mekim
wok long strongim toktok, i nogat
sapot bilong ol rurel produsa.
Bikpela lukluk bilong gavman i bin go
long non-riniuabel risos sekta, men-
ufeksaring na ol taun na siti wok.
Pasin bilong nogat luksave i lukim i
nogat nupela invesmen insait long
agrikalsa sekta na dispela i daunim
kontribusen bilong winmani em i
save givim long Gros Domestik
Prodak.

Wanpela long ol bikpela as tingting
bilong Rurel Indastris Kaunsil em
long mekim olgeta pipel bilong
Papua Niugini long luksave long
agrkalsa na bikpela wok bilong em.
Agrikalsa i save givim wok bilong ol
Papua Niugini manmeri, wanpela
gutpela rot bilong kisim winmani
bilong ol wan wan manmeri na ol
famili na ol gutpela kaikai bilong
famili. Agrikalsa i save mekim bikpela
wok long kamapim moa wok na
divelopmen bilong kantri. RIC bai
wok wantaim gavman na ol arapela
ogenaisesen long lukim moa
divelopen long agrikalsa, ol polisi na
ol plen em ol i wokim na karimaut,
long strongim sindaun bilong ol pipel
bihainim ol tumbuna pasin bilong
Papua Niugini stret.

-

Divelopmen bilong agrikalsa sekta i ;
laikim olgeta sekta bilong komyuniti,
gavman wantaim, long mekim wok *

bilong ol long kamapim wanpela
bikpela wok divelopmen tasol.

| gat samting olsem 200,000 Papua .

Niugini manmeri i wok insait long
fomol sekta bilong kantri na strong
bilong dispela sekta long go bikpela
moa na kisim moa pipel i nogat olge-
ta.

Agrkalsa sekta i gat sans long kisim
planti yangpela pipel husat i pinisim
skul tasol i nogat wok.

Rurel Indastris
Kaunsil Membasip

Wanem ol rijinel na nesenel
asosiesen husat i makim ol groas o
praimeri prosesa bilong ol agrikalsa
kaiai o laipstok we ol i laik strongim
agrikalsa divelopmen insait long
Papua Niugini i ken aplai long kisim
membasip wantaim Kaunsil.

Ol aplikesen bilong membasip em ol
i mas raitim na salim i go long
Kaunsil yet. Em i laik bilong Kaunsil
yet long tok orait o rausim dispela
aplikesen. | gat wanpela enuel mem-
basip fi.

KAMAP GUT TRU: NARI wokmanmeri i soim sampela kumu ol i groim long Aiyura

| Depuh PrdmrMimsta na Minista bilong Petrobum Sir Moi Avel i lukﬁ!uong wanpela '
-wina rebit we Sief Saintis bilong NARI,
APlenmg Sekreten 'Valenme Kamboﬁ i Wuk long ba

Dok Allan Qua

aumm em Nesenel

Ol yangpela pﬁ(inini givim kaukau na lip long ol rebit. Nem bilong ol em Sam Mazi,
Jobi Bongi na Pauline Walter.

KAUKAU | GAT STRONG:
Dokta Xie Jiang i lukluk
long sampela kaikai we
Fud Prosesing na
Presavesen Yunit bilong

FPDA i bin mekim long
Lae. Wantaim Dokta Jiang |

em FPPU Kodineta Joyce
kisai na Pos Haves Saintis
bilong NARI, Joel
Waramboi.

Poto: Gary'Fagan

v

bilong groim rebit

Seniorl Anzu i raitim

OL REBIT fama nau i ken givim
ol as ples kaikai long ol animel
bilong ol. Wok risets we Nesenel
Agrikalsa Risets Institut (NARI) i
karimaut i tok olsem ol eneji
kaikai olsem kaukau o kokonas
em gutpela kaikai taim ol rebit i
kisim ol arapela pres grin lip
kaikai. Dispela tupela kaikai
wantaim bai halivim long
strongim ol liklik rebit taim ol i
wok long bikpela.

NARI i bin autim ,pcspela nupela
kaikai bilong of rebit i go lohd

PNG*Riming komyuniti -bihain .
jong ol 4 kamapim sampeld wok

risets wok traim. Yunivesiti
bilong Teknoloji long Lae
(Unitech) i bin kamapim nam-
bawan wok painimaut taim ol
rebit i bin kamap insait long
kantri long 1993. Bihain long en

groim rebit i bin kamap bikpela
tru. Ol dispela animel i opim rot
long givim gutpela kaikai long
famili, kisim winmani na givim ol
long wok bisnis bilong ol fama
yet.

Wanpela ten 5 (15) rebit i bin
kamap long PNG long nam-
bawan taim. Nau i gat samting
olsem 2500 rebit i stap long moa
long 50 ples insait long kantri.

Ol rebit i ken yusim kain kain

gaden kaoka« bllong strongim ol
yet. Tasol ol i no save kdririi gut

_sépos of | kaikai lip tasol. .

Uniteoh T bin kamapim wanpela ’
kam kalkai we ol rebit i ken
kaikaj 1a Goodman
kaikai Mil. Tasol dlspela ‘pellet
kaikai i bin lus bikos nogat planti
fama i bin laik baim.

I gat ol arapela rebit pellet kaikai
i stap, tasol bikpela samting em
kos bilong mekim. Planti long ol

k)

Felders ™

fama i save lukautim ol rebit i
stap long ol bus ples na i hat
long kisim ol sevis nabaut.
Olsem na ol fama i lukluk moa
long ol lokol kaikai bilong givim
long ol rebit.

Ol kaikai insait long PNG we i
gat bikpela eneji na i ken halivim
ol rebit em ol kaikai olsem
tapiok, banana, kaukau sug-
akein na kokonas.

Ol rebit'i kamap gut insait long
; ogeta Map bilong kantri, Of fama
‘long Westen Ha;lans na Milen
Be provmsn bin fok strong long
kamapim dispela as plds kaikai
bllong @l rebit: O rebit i ken
mekim kain kaip wok. Ol i gut-
. pela bilong idkautim baksait long
haus na wok bilong lukautim i no
bikpela wok tumas. Long PNG,
mipela i gat tupela kain rebit -
Canberrra Half Lop na Nu Silan
Wait.

PNG lukluk long prosesim kaukau

Gary Fagan i raitim

Adademy

bilong

NARI i mekimnaiemi

Menesa Ken Konafo i

BIKPELA paitim toktok
i ,stat pinis long
sanapim wanpela pro-
jek bilong prosesim
kaukau insait long
Papua Niugini.

Ol paitim toktok i go
het pinis namel long
Crop Risets Institut
bilong Sichuan

Agrikalsarel Sains long
Saina na ol patna i
sanap wantaim
Nesenel Agrikalsarel
Risets Institut (NARI)

na Pres  Produs
Divelopmen Ejensi
(FPDA).

Ol opisel bilong ol

patna i bin bung long
Lae i no long taim i go
pinis wantaim Asosiet
Profesa bilong
Agrikalsarel Prodaks
Prosesing Senta bilong
Crop Ristets Institut
Dokta Xie Jiang long
Bubia, ausait long Lae
siti. Ol i bin-bung long
kamapim wanpela pro-
jek long testim olgeta
teknoloji bilong proses-
im kaukau na painimaut
maket bilong em na ol
arapela prodak insait
long PNG.

Dokta Jiang i bin tok
olsem em i ai op long
lukim wok FPDA na

tok em bai lukluk long
wok klostu moa wan-
taim ol PNG patna long
sanapim wanpela
bikpela wokbung aninit
long Baileterel Aid
Arensmen i stap pinis.

FPDA na NARI bai wok
bung long mekim ol
wok painimaut long
prodak divelopmen
prosesing, stores,
pekim, na sekim maket
bilong ol nupela prodak
i ken kamap dong
kaukau, olsem nudels.

Aninit long Fud
Prosesing na
Presavesen Yunit

(FPPU) bilong ol, FPDA
bai wokim fama trening,
soim ol long yusim ol
prosesing teknoloji na
long bihainim ol ara-
pela ot bilong proses-
im ol arapela samting
wantaim kaukau.

Maketing na
Infrastraksa Divisinel

tok i gat bikpela sans
bilong mekim ol sips
aninit long dispela
nupela progrem.

Long ~wankain taim
Dairekta bilong Risets
long NARI, Dokta
Sergie Bang i bin salim
pas i go long Saina
embesi long Pot Mosbi
na tok klia olsem long
ol yia i go pinis, NARI i
bin makim sampela
kaukau we i gat strong
‘bilong  karim planti
kaukau, i ken groa long
taim bilong drai, i nogat
ol birua na i ken groa
long kain kain ples.
Olgeta dispela ol kain
kain kaukau em ol i tilim
i go aut long pablik
pinis na nau ol bai luk-
luk long tanim ol dis-
pela kain kaukau i go
long kamap ol arapela
prodak.

Seniorl Anzu i raitim

PRES Produs
Divelopmen Ejensi
(FPDA) i lukluk long

sanapim wanpela nupela
pres prut na kumu depo
o bakstua long Kainantu,
Isten Hailans Provins,
bilong ol fama insait
long Hailans rijen.

Taim em i bin toktok long
wanpela fil de long Aiyura,
FPDA Ekting Jenerel
Menesa Robert Lutulele i
tok FPDA bod ov dairektas
i bin givim tok orait long
halivim ol pres produs
fama na sanapim wanpela
rot bilong halivim ol long
kisim ol gaden kaikai
bilong ol i go long maket.

Mista Lutulele i tok ol
fama i gat hevi long salim
ol kaikai bilong ol i go long
ol gutpela maket long Lae,
Pot Mosbi na Madang. Em
i tok FPDA i lukluk long ol
arapela rot bilong halivim
ol fama long salim kaikai
bilong ol. Na wanpela
bikpela wok nau em long
sanapim wanpela depo
bilong ol provins insait long
Hailans rijen.

Em i tok wanpela hap
graun long Kainantu em i
gutpela get i go long
Hailans. Samting olsem 3
o0 4 awa ron long kar i go
long Nadzab ples balus na
Namasu wof long Lae,
Mista Lutulele i tokim moa
long 300 fama olsem dis-
pela bai nambawan
bikpela depot bilong ol
fama insait long Hailans.

Em i salensim tu ol fama
grup na ol fama long yusim
ol lain ejensi na opis insait
long agrkalsa sekta olsem
Nesenel Agrikalsa Risets
Institut, Provinsel Divisen
bilong Praimeri Indastri na
FPDA na go lukim ol long
lainim moa na groim inap
long bungim saplai bilong
depot.

Mista Lutulele i tok i gat
wanpela bikpela maket
bilong ol pres kaikai insait
long kantri na ol fama i
mas stretim ol yet na wok
strong long kamapim gut-
pela kwolati kaikai we i gat
strong bilong en.

"Long kisim pres kaikai i
go long maket em i wan-
pela bikpela wok tru. | mas
i gat gutpela wok komit-

men i kam long ol fama, ol
risets ogenaisesen long
kamapim ol gutpela
teknoloji olsem ol mobeta
kain kaikai na mobeta rot |
bilong daunim ol binatang
na sik bai mipela i ken i gat

ol gutpela kaikai." :

"Mipela i mas kamapim
gutpela kwolati kaikai na
daunim ol impot o pres
kaikai i kam long ol ara-
pela kantri. Em i wanpela
salens bilong mipela long

